
Мемлекет басшысы Қасым-Жомарт Тоқаев 
«Қазақстан Республикасы ішкі саясатының 
негізгі қағидаттары, құндылықтары мен 
бағыттарын бекіту туралы» Жарлыққа қол 
қойды. 

Ұлттық құрылтайдың IV отырысында сарапшылар 
мен қоғам қайраткерлері ішкі саясат саласында жүр­
гізіліп жатқан барлық жұмысты реттейтін бірыңғай 
тұжырымдамалық құжат әзірлеуді ұсынған еді. Прези­
дент бұл идеяны қолдап, оның мемлекеттік құрылымдар 
жұмысын жүйелендіруге бағытталуы керек екенін атап 
өткен болатын. 

Президент Әкімшілігі мен мүдделі мемлекеттік ор­
гандар Мемлекет басшысының жыл сайынғы Жолдау­
ларын, сөйлеген сөздерін, Қазақстан Республикасының 
2029 жылға дейінгі ұлттық даму жоспарын негізге ала 

отырып, «Ішкі саясаттың негізгі қағидаттары, құнды­
лықтары мен бағыттары» құжатын дайындады.

Тұжырымдамалық құжатты әзірлеуге Ұлттық құрыл­
тайдың мүшелері, сарапшылар, ғылыми және қоғамдық 
ұйымдардың өкілдері белсене атсалысты.

Аталған құжат бірінші кезекте мемлекеттік орган­
дарға арналған. Оның басты мақсаты – ішкі саясат 
саласындағы жұмысты жүйелеу әрі үйлестіру. 

Онда «Заң және тәртіп», «Халық үніне құлақ асатын 
мемлекет», «Түрлі көзқарас – біртұтас ұлт», «Күшті 
Президент – ықпалды Парламент – есеп беретін 
Үкімет», «Адал азамат», «Таза Қазақстан» секілді ішкі 
саясат қағидаттары қамтылған.

Сондай-ақ Ұлттық құрылтай отырыстарында кө­
терілген жалпыұлттық құндылықтардың тізбесі енгізіл­
ді. Жалпыұлттық бірегейлікті танытатын ұлттық ны­
шандар жүйесі жасалды.

Құжатта қоғамдық диалог, этносаралық қатынас, 
дін, мәдени-гуманитарлық, отбасы, жастар, ақпарат 
секілді ішкі саясаттың басым бағыттары айқындалған. 
Қабылданған тұжырымдамалық құжат мемлекеттік ор­
гандардың ішкі саясат саласындағы жұмысын ұйым­
дастыруға негіз болады.

ІШКІ САЯСАТТЫҢ БАСЫМ БАҒЫТТАРЫ БЕКІТІЛДІ

Сарапшылардың айтуынша, киік еті жалпы ет нарығының бар болғаны 1 пайызын ғана 
құрауы мүмкін. Яғни, бұл шамамен 15-16 мың тонна. Елде жыл сайын тұтынылатын 
еттің ауқымын ескерсек, бұл көп көлем емес. Сондықтан киік еті жаппай нарыққа 
таралып та кетпейді, дәмін аңсағандар болмаса, көпшілік сатып ала да бермейді. 

Бізде 10 жасында бастауыш мектепті бітірген 
балалар орта мектептің 5-сыныбына келеді. 
Онда ғылымның негіздері берілетін түрлі 
пән оқытылады. Ол пәндерде берілетін білім 
мазмұны балалардың психологиясы мен 
физиологиялық даму ерекшелігіне сәйкес 
келмейтіндіктен, оқушы ол пәндерді түсіне 
алмай жатады.

КИІК ЕТІ КЕСЕЛСІЗ БЕ?КИІК ЕТІ КЕСЕЛСІЗ БЕ?

БАЛА ОҚЫҒАНЫН БАЛА ОҚЫҒАНЫН 
ТҰРМЫСТА ТҰРМЫСТА 
ПАЙДАЛАНБАСА –  ПАЙДАЛАНБАСА –  
ОЛҚЫЛЫҚОЛҚЫЛЫҚ

БІЗДІҢ СҰХБАТ

СЕРВИСТІК МОДЕЛЬ СЕРВИСТІК МОДЕЛЬ 
ТИІМДІЛІГІН КӨРСЕТТІТИІМДІЛІГІН КӨРСЕТТІ

ҚАРА ЖОЛДА ҚАУІП КӨП
Құдды бір ұясына қайта оралатын жыл құстарындай, адам табалдырықтан 
аттап, асыл армандар жетегінде алысқа сапар шегеді. Алайда бейбіт күнде 
қара жолдың бойында армандар адыра қалып, үміттердің үзілетіні – өкініш. 
Жүргізушілердің жол ережесін сақтамауынан, салғырт қараудың салда-
рынан жол үстінде көз жұматындар жетерлік. Сондықтан жол қауіпсіздігі 
қоғам назарын аударар мәселенің біріне айналып отыр.  

«AMANAT» партиясы азаматтарға қолдау көрсетудің кешенді жүйесін 
іске қосты. Бұл жүйе ел азаматтарының әлеуметтік, экономикалық, ең
бек және білім беру бағытындағы күн сайынғы мәселелерін шешуге 
арналған. Мәжіліс Спикері, «AMANAT» партиясының Төрағасы Ерлан 
Қошановтың төрағалығымен өткен жиында «Қарызсыз қоғам», «Әкімдер 
мектебі» және «Ауыл аманаты» партиялық жобаларының нәтижелері мен 
мүмкіндіктері талқыланды. Бүгінде жүздеген мың ел азаматы партияның 
бірыңғай сервистік моделімен қамтылып отыр.

Асқарбек ҚҰСАЙЫНОВ:

ТҮЙТКІЛ

СТАТИСТИКА НЕ ДЕЙДІ?

Бас прокуратураның Құқықтық статистика 
және арнайы есепке алу жөніндегі комитетінің 
мәліметінше, 2025 жылдың алғашқы алты айында 
елімізде 15 698 жол-көлік оқиғасы тіркелді. Бұл 
көрсеткіш 2024 жылдың сәйкес кезеңімен салыс­
тырғанда 54 пайызға артық. Кейінгі 9 айда елімізде 
жол-көлік оқиғаларынан 1 600-ден астам адам көз 
жұмып, 35 мыңнан аса адам түрлі жарақат алған.

Мамандар сақтандыру төлемінің саны елдегі 
жол апатының тура көрсеткіші саналады, себебі 
ол Бас прокуратура статистикасы сияқты тек кісі 
зардап шеккен жол-көлік оқиғасын емес, шығын 
көлемі аз барлық тіркелген сақтандыру жағдайын 
қамтиды дейді. Сондықтан Мемлекеттік кредиттік 
бюро жариялаған отандық сақтандыру ком­
панияларының міндетті сақтандыру төлемдерінің 
санына да көз жүгіртіп көрдік. Мәселен, биылғы 
алты айда сақтандырушылар 74 мыңнан астам 
төлем жасаған болса, бұл былтырғы сәйкес кезең­
мен салыстырғанда 11,6% көп. Жалпы алғанда, 

елімізде жыл сайын жол апаттарының саны ұдайы 
өсіп келеді. Яғни, 2003 жылдың алғашқы алты 
айымен салыстырғанда жол-көлік оқиғасы 2024 
жылы сәйкес кезеңде 42%-ға өскен. Ал биыл 
«Евразия» сақтандыру компаниясының сарапшы­
лары 2024 жылмен салыстырғанда, 2025 жылдың 
алғашқы жартысында жол апаты 54,04% өсті дейді.

(Жалғасы 4-бетте)

5

Мемлекет басшысы 
Филиппин Президентіне 
көңіл айту жеделхатын 
жолдады.

Қасым-Жомарт Тоқаев «Кал­
маэги» тайфунының салдарынан 
көптеген адамның қаза табуына 
байланысты Филиппин Прези­
денті Фердинанд Маркосқа көңіл 
айтты.

Мемлекет басшысы қайтыс 
болған азаматтардың отбасыла­
рына көңіл айтып, зардап шек­
кендердің тезірек сауығып кетуіне 
тілектестік білдірді.

КӨҢІЛ АЙТУ 
ЖЕДЕЛХАТЫН 
ЖОЛДАДЫ

САЯСАТ

МӘЖІЛІССЕНАТ

Ерлан САИРОВ, 
Мәжіліс депутаты, «AMANAT» партиясы фракциясының мүшесі: 

– Ұлттық құрылтайдың IV отырысында сарапшылар ішкі саясат 
саласындағы жұмыстарды реттейтін тұжырымдамалық құжаттың қажет екенін 
айтқан еді. Президент бұл идеяны қолдады, енді осы аралықта бүкіл 
сарапшылар, аймақтардағы әртүрлі азаматтар, мемлекеттік органдар бұл 
құжатты жан-жақты сараптап талдау жасады. Соның нәтижесінде «Қазақстан 
Республикасының ішкі саясатының негізгі қағидаттары, құндылықтары мен 
бағыттары» атты құжат дайындалды. Құжат Президенттің «Заң мен тәртіп», 
«Халық үніне құлақ асатын мемлекет», «Түрлі көзқарас – біртұтас ұлт» деп 
аталатын әртүрлі қағидатын қамтиды. Бұл қадамды бүгінгі өте күрделі геосаяси 
жағдайда Қазақстаннның ұлттық, мемлекеттік, рухани бірлігін сақтаудың 
негізгі тетіктерінің бірі деп есептеуге болады. Қазір Қазақстанның айналасында 
тұрақсыздық пайда болды, осы кезде тұрақсыз әлемде тұрақты Қазақстанды 
қалыптастыруда ең негізгісі – заң мен тәртіп керек. Саяси процестің барлығы 
тек қатаң мемлекеттік мүдде тұрғысынан жасалуы қажет.

БАСТАМАЛАРДЫҢ  
БАҒЫТЫНА МӘН БЕРІЛДІ
Парламент Сенатының Төрағасы Мәулен Әшімбаев Еуропа­
дағы қауіпсіздік және ынтымақтастық ұйымының Астанадағы 
бағдарламалар кеңсесінің басшысы Алексей Роговпен кез­
десті.

Палата Спикері сұхбаттасушыны Кеңсе басшысы болып тағайындалуымен және 
аталған қызметке ресми түрде кірісуімен құттықтады. Сондай-ақ ол қауіпсіздік пен 
ынтымақтастыққа қатысты маңызды мәселелер бойынша шешім қабылдауда Ұйым 
Шығыс пен Батыс арасын байланыстыратын «көпір» ретінде үлкен әлеуетке ие екеніне 
назар аударды. Сенат Төрағасы Қазақстан ЕҚЫҰ-мен және оның институттарымен 
нәтижелі серіктестікті әрдайым жоғары бағалайтынын да атап өтті.

«Қазақстан Парламентінің депутаттары ЕҚЫҰ Парламенттік Ассамблеясының 
сессияларына, оның комитеттерінің жұмысына және байқау миссияларына белсенді 
қатысып келеді. Біз ЕҚЫҰ-ның Астанадағы Бағдарламалар кеңсесімен де нәтижелі 
жұмыс істейміз. Біздің серіктестігіміз Астана декларациясында бекітілген қауіпсіз 
қоғамдастық құруды көздейтін ортақ ұстанымға табан тірейді», – деп, Мәулен 
Әшімбаев Қазақстан ЕҚЫҰ-мен барлық бағытта өзара ынтымақтастықты әрі қарай 
дамытуға мүдделі екенін тілге тиек етті.

Сонымен қатар Сенат Төрағасы Мемлекет басшысының бастамасымен елімізде 
жүргізіліп жатқан реформалардың іске асырылу барысына тоқталды. Мәулен Әшімбаев 
атап өткендей, өзгерістер Әділетті Қазақстан тұжырымдамасын жүзеге асыруға 
арналған. Кездесуде палатаның заң үстемдігін қамтамасыз ету, азаматтардың құқықтарын 
қорғау, инклюзия, демократияландыру және Орнықты даму мақсаттарына қол жеткізу 
салаларын қамтитын заңнамалық қызметіне де баса мән берілді.

Сұхбат барысында тараптар парламентаралық байланыстарды кеңейтудің басым 
бағыттарын белгілеп, бірлескен жобаларды іске асыру жөнінде пікір алмасты.

Өз кезегінде Алексей Рогов Қазақстан мен ЕҚЫҰ ынтымақтастығын одан әрі 
нығайтуға мүдделі және жоспарланған жобаларды бірлесіп іске асыруға дайын екенін 
жеткізді. Тараптар Қазақстан Парламенті мен ЕҚЫҰ Бағдарламалар кеңсесінің өзара 
іс-қимыл нәтижелерін де талқылады. Сондай-ақ Кеңсе басшысы трансшекаралық 
сын-қатерлерге қарсы күрес, қоршаған ортаны қорғау, адами өлшемдерді күшейту 
және Орнықты даму мақсаттарының күн тәртібі саласындағы ынтымақтастықты 
одан әрі нығайту мәселелері туралы айтты.

– Ұлттық құрылтайдың Бурабайда 
өткен ІV отырысында Мемлекет басшы
сы бірқатар сарапшылар мен қоғам өкіл
дерінің ішкі саясат саласында тұжырым
дамалық құжат қабылдау қажеттігі жө
ніндегі бастамасын қолдады.  

Президент Әкімшілігі жарты жылдан 
астам уақыт бойы түрлі диалог алаң
дарында Ұлттық құрылтай мүшелерінің, 

сарапшылардың, қоғамдық және ғы
лыми ұйымдар өкілдерінің қатысуымен 
пікірталастар ұйымдастырды.  

Сарапшылық талқылаулардың нәти
жесінде ішкі саясат саласында жүргізіліп 
жатқан жұмысты жүйелейтін тұжырым
дамалық құжаттың жобасы әзірленді.  

Бүгін Мемлекет басшысы «Қазақстан 
Республикасы ішкі саясатының негізгі 
қағидаттары, құндылықтары мен бағыт
тарын бекіту туралы» Жарлыққа қол 
қойды.  

Ішкі саясат саласындағы жұмысты 
жүйелеп, үйлестіруді көздейтін құжат 
бірінші кезекте мемлекеттік органдарға 
арналған. Сонымен қатар бұл қоғамға 
жүргізіліп отырған мемлекеттік саясат
тың идеялық мәнін және еліміздің бола
шақтағы бейнесінің айқын бағытын 
түсінуге мүмкіндік береді, – деді Мем
лекет кеңесші.

МЕМЛЕКЕТ САЯСАТЫНДАҒЫ 
ЖҰМЫСТЫ ЖҮЙЕЛЕЙДІ
Мемлекет басшысы Қасым-Жомарт Тоқаев «Қазақстан Республикасы 
ішкі саясатының негізгі қағидаттары, құндылықтары мен бағыттарын 
бекіту туралы» Жарлыққа қол қойған болатын. Құжатта ел саясатының 
көңіл бөлуге тиіс тұстары нақты көрсетілген. Мемлекеттік кеңесші 
Ерлан Қарин Президент Жарлығының мән-маңызына тоқталып, өз 
пікірін жария етті. 

«Қазақстан Республикасындағы 
банктер және банк қызметі туралы» заң 
жобасы және оған қаржы нарығын реттеу 
мен дамытуға қатысты ілеспе түзетулерді 
депутаттар Президенттің 2024 жылғы 
және 2025 жылғы Жолдауларында айтқан 
тапсырмаларын орындау мақсатымен 
әзірледі. Құжаттарда банк қызметін 
мемлекеттік реттеудің негізгі мақсаттары, 
міндеттері мен қағидаттары айқындалған. 
Қаржы нарығын реттеу және дамыту 
агенттігінің төрағасы Мәдина Әбіл
қасымова оның жаңа ережелерін та
ныстырды.

– Банктер туралы жаңа заңның 
құрылымы айтарлықтай өзгерді. 
Қолданыстағы нормаларға ревизия мен 
оңтайландыру жүргізілді. Банктерде 
корпоративтік басқару, іс-қимылды 
қадағалау, төлемге қабілетсіз банктерді 
реттеу бойынша жаңа бөлімдер енгізілді. 
Заң жобасы 9 бөлім, 23 тарау, 135 баптан 
тұрады. Ілеспе заң жобасы арқылы 7 
кодекске және 35 заңға түзету енгізіледі. 
Бұл құжаттардағы банк қызметін реттеудің 
негізгі мақсаты – Қазақстан Респуб
ликасының банк жүйесінің қаржылық 
тұрақтылығын қамтамасыз ету, – деді 
М.Әбілқасымова.

 Мәжілістің Қаржы және бюджет 
комитетінің төрағасы, заң жобасы бойынша 
жұмыс тобының жетекшісі Татьяна 
Савельева қосымша баяндамасында 
негізгі шешімдердің бірі екідеңгейлі 
лицензиялау жүйесін енгізу болғанын 
айтты. Әмбебап лицензия кең ауқымды 
қызмет түрлерімен айналысатын ірі 
банктерге арналған, ал негізгі лицензия 
капитал талаптары жеңілдетілген, бірақ 
операциялық қызметке шектеу қойылған 
шағын банктер үшін. Оның айтуынша, 
бұл шешім жаңа банктердің нарыққа 
кіруіне мүмкіндік туғызады, жүйенің 
тұрақтылығына нұқсан келтірмейді.

– Алғаш рет мінез-құлықты бақылау 
енгізіліп отыр. Бұл – бақылаудың тек 
банктің тұрақтылығына ғана емес, 
клиенттермен өзара байланысына да 
бағытталған жаңа түрі. Ол тұтынушылардың 
құқықтарын қорғау, әділ бәсекелестікті 
дамыту, мәжбүрлі қызметтерді болдырмау 
және сотқа дейінгі жедел шешім 
механизмдерін қамтамасыз ету үшін 
қажет, – деді Т.Савельева.

Ол сондай-ақ жаңа құжаттың қаржылық 
технология секторын одан әрі дамытуға 
және цифрлық қаржы активтерін реттеуге 
ықпал ететінін айтты. Заң жобасының 
жеке бөлімі цифрлық теңгені ұлттық 
валютаның жаңа түрі ретінде енгізуге 
бағытталған, басқа да ережелер қарас
тырылған.

Сонымен қатар депутаттар деректердің 
таралып кеткені үшін немесе рұқсатсыз 
транзакциялар үшін қаржы институттары 
мен цифрлық қызмет операторларының 
жауапкершілігін арттыруға бағытталған 
түпкілікті жаңа түзетулер ұсынды. Тиісті 
комитет төрағасы атап өткендей, бұл 
мәселелер заңнаманы мұқият қайта 
қарауды қажет етеді, азаматтарды қорғау 
нақты міндеттемелер мен кепілдіктер 
жүйесіне негізделуі керек. 

Талқылау барысында Мәжіліс депутаты 
Асхат Рахымжанов тұтынушылар 
деректерінің төмен деңгейде қорғалуы 
мен алаяқтық транзакциялардың көбеюіне 
байланысты банктер мен телекоммуни
кация операторларының жауапкершілігін 
арттыруды ұсынды. Ол алаяқтыққа қарсы 
жүйелерді жетілдіру, Ұлттық банктің 
бақылауы мен барлық қаржы инфрақұры
лымы операторы арасындағы жауапкер
шілікті күшейту арқылы қаржы алаяқты
ғына қарсы күрес кешенді түрде жүргізілуі 
қажет екенін айтты. 

Сондай-ақ депутаттар ұзақ әрі қызу 
пікірталас барысында тұтынушылық 
және ипотекалық несиелер бойынша ең 
жоғары жылдық пайыздық мөлшерлемені 
төмендету, банктердің клиенттерден 

алатын тарифтері мен комиссияларын 
реттеу бойынша ұсыныстар жасады. 
Мәжілісмендер сондай-ақ ислам банкін 
дамыту және оны Қазақстанда толық 
енгізу үшін заңнамалық тетіктердің 
жеткілікті болуы, экономиканың нақты 
секторларымен жұмыс істей алатын 
мамандандырылған салалық банктерді 
құруға тыйым салуды алып тастау сынды 
мәселелерді де көтерді.

Заң жобаларына қолдау білдірген 
Мәжіліс депутаттары Берік Бейсенғалиев 
пен Елнұр Бейсенбаев банк секторы 
туралы жаңа заң қаржы саласын жаң
ғыртуға, тиімділігін арттыруға бағытталған 
жүйелік реформалардың логикалық 
жалғасы екенін атап өтті. 

 – Реформалар дұрыс бағытта жүріп 
жатыр. Біз дағдарыстың алдын алуды 
ғана емес, бұрынғы қателерді қайталамау 
жолдарын да талқылауымыз керек. Сонда 
ғана Қазақстанның қаржы жүйесі шын 
мәнісінде тұрақты болады, азаматтарының 
сенімі артады. Жаңа заң біздің қаржы 
секторын үнемі дамытуға және нығайтуға 
деген талпынысымызды көрсетеді, – деді 
Елнұр Бейсенбаев.

 Мәжіліс банктер және банк қызметі 
туралы заң жобасы мен оған ілеспе 
түзетулерді талқылаған соң бірінші 
оқылымда мақұлдау туралы шешім 
қабылдады. Құжаттарды екінші оқылымға 
дайындау жұмыс тобының отырыстарында 
жалғасады. 

 Туристік саланы қолдау мәселелері 
туралы заң жобасы бірінші оқылымда 
мақұлданды. Бұл құжаттың ережелерін 
депутат Павел Казанцев таныстырды. 

 – Тұрғын үй нысандарын, визит-
орталықтар, курорттар салуды, жол 
бойындағы қызметтерді қалыптастыруды 
және қайта құруды қолдау бюджет 
қаражатын пайдалануды бақылаудың 
нақты механизмімен қатар жүруі керек. 
Біз кімдердің субсидия алатынын, қандай 
шарттармен және қандай нәтижелермен 
алатынын түсінуіміз керек. Сонымен 
қатар пайда болған кез келген алаяқтық 
схемаларды тоқтатуға тиіспіз. Осы мақсатта 
заң жобасында жер учаскелерінің иеліктен 
шығарылмауын, бюджет қаражатының 
мақсатты пайдаланылуын міндетті түрде 
бақылауды енгізу көзделген. Бұдан бөлек, 
жергілікті атқарушы органдарға 
басымдыққа ие туристік аймақтардың 
шекараларын өз бетінше анықтау мүмкіндігі 
беріледі, – деді П.Казанцев.

 Гидтер мен экскурсия жетекшілерінің 
жұмысын жеңілдету үшін бірыңғай тізілім, 
сондай-ақ қонақүйлерді бағалау және 
жұлдызды рейтингтер беру үшін сарапшы 
аудиторлар институты енгізіледі. 
Шекарадан өтетін туристік маршруттар 
үшін «жасыл дәліз» де жоспарланған.

Заң жобасы бойынша жұмыс Мәжіліс 
депутаты Никита Шаталов жетекшілік 
ететін жұмыс тобының отырыстарында 
жалғасады.

 Бұдан соң депутаттар «Жер қойнауы 
және жер қойнауын пайдалану туралы» 

кодекске көмірсутек және уран секторында 
жер қойнауын пайдалануды жетілдіру 
мәселелері бойынша енгізілетін заң
намалық түзетулерді екінші оқылымда 
қабылдады. Оның негізгі мақсаты – 
көмірсутектерді барлау мен өндіруге 
инвестиция тарту және уран өнеркәсібіндегі 
мемлекеттік мүдделерді қорғау.

 Жұмыс тобының жетекшісі Еділ 
Жаңбыршиннің айтуынша, құжатты 
екінші оқылымға дайындау кезінде 
депутаттар қолданыстағы жер қойнауын 
пайдаланушыларға келісімшарттағы 
аумақтарының ауданын өзгертпей, өндіріс 
алаңдарын тереңдетуге мүмкіндік беретін 
түзетулерді қолдаған. Жаңа ереже қол
даныстағы жер қойнауын пайдалану
шыларға учаскелерді 5 000 метрге дейін 
тереңдетуге мүмкіндік береді, жаңа кен 
орындарын іздеуге ынталандырады. 
Қорлардың өсуін қамтамасыз етіп, 
инвестициялық тартымдылықты арттырады 
және мемлекетке қосымша геологиялық 
ақпарат алуға мүмкіндік береді.

 Тағы бір түзетуде жоғары тұтқырлыққа 
ие, битумды және тақтатас мұнайы бар, 
технологиялық тұрғыда күрделі кен 
орындарын игеру үшін арнайы құқықтық 
режимді белгілеу ұсынылды. Сонымен 
қатар мұнай өндіруді арттыру үшін 
мамандандырылған әдістерді қолданатын 
жер қойнауын пайдаланушыларды қолдау 
шаралары қарастырылған. Газ ресурс
тарының тапшылығын өтеу үшін 
орындалмаған жұмыс көлемі кейінгі 
кезеңдердің міндеттемелеріне енгізілген 
жағдайда қолданыстағы газ кен орындарына 
күрделі жобалар үшін жетілдірілген үлгілік 
келісімшарттарға көшуге рұқсат етіледі.

Әкімшілік әділет саласын жетілдіру 
және кеңейту мәселелері бойынша 
заңнамалық түзетулер де екінші оқылымда 
қабылданды. Жұмыс тобының жетекшісі 
Марат Башимовтың айтуынша, заң 
жария-құқықтық даулардың кейбір санаты 
Азаматтық іс жүргізу кодексінен Әкімшілік 
рәсімдік-процестік кодекске ауыс
тырылады. Бұл шара әкімшілік іс жүргізуде 
заңнаманың біркелкі қолданылуын 
қамтамасыз етуге, азаматтық және 
әкімшілік істерді ажыратуға бағытталған.

Әкімшілік әділет саласына Азаматтық 
процестік кодекстің 30-тарауы – «Норма
тивтік құқықтық актінің заңдылығын 
даулау туралы» істер бойынша іс жүргізу 
көшірілетін болады.

 Сонымен қатар Мәжіліс комитеттері 
жаңа заң жобаларын жұмысқа қабылдады. 
Олардың қатарында «Мүмкіндігі шектеулі 
балаларды кешенді қолдау туралы» заң 
жобасы мен оған қатысты түзетулер, 
сондай-ақ Қазақстан мен Түркия үкіметтері 
арасындағы екі елдің әуе кеңістігі арқылы 
әскери мүлік пен персоналды транзиттеу 
туралы келісімді және Қазақстан мен 
Халықаралық валюта қоры арасындағы 
Кавказ, Орталық Азия және Моңғолия 
үшін әлеуетті дамытудың өңірлік 
орталығына қатысты өзара түсіністік 
жөніндегі меморандумды ратификациялау 
жобалары бар.

БАНК ҚЫЗМЕТІНІҢ ҚҰЗЫРЕТІ ҚАРАЛДЫ
Мәжіліс Спикері Ерлан Қошановтың төрағалығымен жалпы отырыс өтті. Онда депутаттар банктер 
және банк қызметі туралы заң жобасы мен оған ілеспе түзетулерді, сондай-ақ туристік саланы 
қолдау туралы заң жобасын бірінші оқылымда мақұлдады. «Жер қойнауы және жер қойнауын 
пайдалану туралы» кодекске көмірсутектер мен уран саласындағы жер қойнауын пайдалануды 
жетілдіру мәселелері бойынша енгізілетін өзгерістерді, әкімшілік әділет саласын жетілдіру және 
кеңейту мәселелері туралы заңды екінші оқылымда қабылдады.

ҚҰНДЫЛЫҚТАР ҚАЛЫПТАСТЫРАТЫН ҚҰЖАТ
Мемлекеттік саясат әр кез идеологияға иек артады, сол арқылы билік пен халықтың, қоғамның ортақ бағыты айқындалады.  

Өз кезегінде бұл да орасан ықпалы бар арнаулы құжатпен бекітілуге тиіс. Кеше Мемлекет басшысы Қасым-Жомарт Тоқаев «Қазақстан 
Республикасы ішкі саясатының негізгі қағидаттары, құндылықтары мен бағыттарын бекіту туралы» Жарлыққа қол қойды. Бұл Жарлық 

ел саясатына, қоғам өміріне қалай әсер етуі мүмкін? Осы жөнінде сарапшылардың пікірін сұрадық.

ПІКІР

Ғазиз ӘБІШЕВ,  
саясаттанушы:

– Идеология саласында әрдайым жүйелі жұмыс қажет. Себебі 
идеология саласында елімізді мінсіз күйге жеткізетін негізгі бағыттар 
бар. Яғни, саяси басшылар ұлттық мақсаттар мен мүдделерге, 
мысалы, халықтың әл-ауқатын арттыруға, саяси тұрақтылықты 
қамтамасыз етуге, күрделі тарихи кезеңдерде мемлекеттілікті 
сақтауға және күрделі геосаяси ахуалды, ішкі түрлі мәселе мен 
үрдістерді ескере отырып, қоғамның мінсіз қалпын құруға тырысады. 
Сол себепті болашаққа ұмтылуға тиіс идеалдық модель қажет. Ал 
оған жету үшін барлық мемлекеттік институттар өзара үйлесімді 
әрекет етуге тиіс.

Алайда бұл жолда да бірқатар кедергілер шығып отырады. 
Кейде орталықтан төменге дейінгі байланыс әрдайым тиімді бола 
бермейді, жергілікті деңгейдегі қызметкерлердің біліктілігі 

жеткіліксіз болып, идеология қағидаттарын өз түсінігінше бұрмалап 
қабылдайды.

Сондықтан осының бәрін бір арнаға тоғыстырып, идеологияны 
жүйелеу үшін нақты қағидаттар мен ішкі саясаттың бағыттары 
айқындалған бірыңғай құжат қажет. Ол құжатқа кез келген 
мемлекеттік қызметші сүйенуге тиіс. Министрліктер бөлінсе 
немесе біріктірілсе, әкімдіктегі бөлімдер қайта ұйымдастырылса 
да, тіпті облыстар бөлінсе де, бәрібір ең алдымен сол бірыңғай 
негізгі құжатқа сүйенуі керек.

Мұндай тәсіл ішкі саясатты жүйелейді, идеологиялық жұмысты 
тұрақты әрі жүйелі етеді. Өзара құрметті нығайтып, ел ішіндегі 
этносаралық тұрақтылықты сақтауға және қоғамда көрініс беріп 
жатқан түрлі өшпенділікпен күресуге мүмкіндік береді. Міне, 
осындай жағдайда аталған құжат қоғамдағы қайшылықтарды 
жұмсартып, елді табандылықпен жарқын болашаққа жетелеуге 
бағытталады.

Елімізде отбасы институтын 
нығайту, әйелдердің әлеуметтік 
және экономикалық мүмкіндік­
терін кеңейту – мемлекеттік сая­
саттың маңызды бағыты. Президент 
Қасым-Жомарт Тоқаев өз Жол­
дауында әйелдердің экономикалық 
және қоғамдық өмірге белсенді 
қатысуына айрықша мән беріп, 
кәсіпкерлікті дамыту, ана мен бала 
құқығын қорғау, гендерлік теңдік 
принциптерін күшейту қажеттігін 
атап өткен болатын. Әйел – 
отбасының берекесі, ел дамуының 
қозғаушы күші. Бүгінгі қазақ 
қоғамында әйел тек отбасының 
ғана емес, экономиканың, әлеу­
меттік тұрақтылықтың және қоғам­
дық келісімнің негізгі тірегі.

Бүгінде мемлекетімізде бизнесті 
меңгерген, түрлі саланы игерген, 
әлеуметтік жобаларды жүзеге 
асырып жүрген мыңдаған табысты 
әйел бар. Олар нарықта бәсекеге 
қабілетті болуымен қатар, ұрпақ 
тәрбиесі мен ұлттық құндылықтарды 
сақтауда да ерекше орын алады. 
Осынау жиында әйелдерге арналған 
мемлекеттік қолдау құралдары 
туралы ақпарат берумен қатар, 
олардың әлеуетін ашуға, табысты 
кәсіпкер әйелдердің тәжірибесін 
кеңінен насихаттауға бағытталды. 
Мемлекет әйелдерге арналған 
гранттық бағдарламаларды кеңейтіп, 
жеңілдетілген несиелер ұсынып, 
көпбалалы және жұмыссыз ана­
ларға кәсіби оқыту мүмкіндігін 
қамтамасыз етіп келеді. Қазақ 
қоғамында әйелдің рөлі әрқашан 
жоғары болды. Бүгінгі таңда әйел­
дер отбасында ұрпақ тәрбиелеп 
қана қоймай, ел дамуына да белсене 
атсалысуда. Мамандардың ай­
туынша, әйелдер кәсіпкерлігі тек 
табыс көзі ғана емес, ол отбасылық 
амандықтың, әлеуметтік жауап­
кершіліктің және қоғамдағы тұрақ­
тылықтың кепілі. Сондықтан 
мемлекет әйелдерге тек экономи­
калық емес, әлеуметтік және құ­
қықтық қолдау да көрсетіп келеді. 
Бұл бағытта, тұрмыстық зорлық-

зомбылықтың алдын алу, аналарды 
жұмыспен қамту, жеке қабілеттер 
мен көшбасшылық дағдыларды 
дамыту және психологиялық қолдау 
көрсету сияқты бастамалар жүзеге 
асуда.

Тренинг барысында бизнес 
және қаржы саласының маман­
дары, яғни  «Атамекен» Ұлттық 
кәсіпкерлер палатасы мен Halyk 
Bank тарапынан ұсынылатын же­
ңілдетілген несие және оқыту 
жобалары таныстырылып, сарап­
шылар өз тәжірибесімен бөлісті. 
Іс-шара барысында бірқатар іскер 
және тәжірибелі мамандар сөз 
алып, қатысушыларға пайдалы 
кеңестер берді.  Олардың қатарын­
да «AMANAT» партиясы қалалық 
филиалы жанындағы Әйелдер 
қанатының төрайымы Наргиза 
Керімбаева, әйел отбасының тірегі 
ғана емес, қоғам дамуының 
қозғаушы күші екенін атап өтті.  

«Бүгінде мемлекет әйелдер 
кәсіпкерлігін қолдауға ерекше 
көңіл бөліп отыр. Біз әйелдердің 
бизнес бастауына, олардың қаржы­
лық және құқықтық сауаттылығын 
арттыруға барынша жағдай 
жасауымыз керек. Қандай кәсіп 
болса да, ең алдымен, сенім мен 
білім қажет», – деді ол.

Ал Шымкент қаласы Кәсіп­
керлер палатасының директоры 
Сәбира Адамбекова кәсіпкер 
әйелдерге арналған мемлекеттік 
бағдарламалар жылдан-жылға 
артып келе жатқанын, палатаның 

басты мақсаты осынау қолдау 
тетіктерін әр әйелге жеткізу екенін 
хабарлады. 

«Әсіресе үйде отырып жұмыс 
істегісі келетін аналар үшін жаңа 
мүмкіндіктер бар. Жеңілдетілген 
несие, грант және оқыту платфор­
малары олардың қолында», – деді 
Сабира Адамбекова.

Halyk Bank өкілі Айдос Келді­
баев, банктің кәсіпкер әйелдерге 
әрдайым қолдау көрсетуге дайын 
екенін, қай салада болсын әйелдердің 
табысты бизнес иесі болуға мүмкіндігі 
молдығын айтып, қатысушыларды 
жігерлендірді.  Спикерлер қаржылық 
жоспарлау, несие құралдарын дұрыс 
пайдалану – табыстың кілті. Кем 
дегенде бір дағды игеру әр әйелдің 
өзіне де, отбасына да үлкен мүмкіндік. 
Бүгінгі тренинг сол мүмкіндіктерді 
түсіндіруге арналған тамаша алаң 
екенін атап өтті. 

Сарапшылар қазір Қазақстанда 
әйелдер кәсіпкерліктің үштен бі­
рінен астамын басқарып, әлеуметтік 
жобаларға белсенді қатысып және 
отбасылық кәсіпкерліктің дамуына 
үлес қосып отырғанын жеткізді. 
Бұл отбасының тұрақтылығы мен 
қоғамның дамуына тікелей әсер 
ететін фактор. Шымкентте өткен 
тренинг мемлекет жүргізіп отырған 
отбасы мен әйелдерді қолдау 
саясатының нақты көрінісі болды. 
Мұндай шаралар әйелдердің кәсіби 
және жеке қабілетін дамытуға, 
жаңа бизнес бастамаларын 
қалыптастыруға серпін береді. 

БАҒДАР

Назгүл НАЗАРБЕК,
Шымкент қаласы

Президент азаматтардың қарызға 
белшеден батуына қатысты мәселеге үнемі 
назар аударып келеді. Мемлекет басшысы 
Қасым-Жомарт Тоқаев өз Жолдауында 
«Қарызсыз қоғам» жобасын ерекше атап 
өтіп, оның түпкі мақсаты – халықтың 
мойнындағы қарызын азайту ғана емес, 
азаматтардың табысы тұрақты болуын 

қамтамасыз ету екенін мәлімдеді. Осыған 
байланысты, партия азаматтарға қаржылық 
қиындықтан шығуға көмектесіп қана 
қоймай, олардың өз ісін бастауына және 
жұмыспен қамтылуына мүмкіндік беретін 
кешенді жұмысты жолға қойып отыр.  

«Ең бастысы – адамдардың тек қазіргі 
мәселесін шешу емес, әрбір азамат нақты 

қолдау көріп, аяққа тұра алатын жүйе 
қалыптастыру. «AMANAT» партиясының 
сервистік моделі өз тиімділігін дәлелдеп, 
Президенттің Әділетті Қазақстанды құру 
бағытын жүзеге асыруда нақты құралға 
айналды. Мемлекет басшысының барлық 
реформасы халықтың әл-ауқатын арттыруға 
және еліміздің дамуына бағытталған. Осы 
тұрғыдан алғанда, партиялық жобалар әр 
азаматтың лайықты табыс тауып, сапалы 
әлеуметтік қызмет алып, ертеңгі күнге 
сеніммен қарай алуына жағдай жасау үшін 
жұмыс істейді», – деді партия Төрағасы.

Ерлан Қошанов партиялық жобалар 
біртұтас жүйе ретінде жұмыс істеуге тиіс 
екенін атап өтті. Яғни, заңгерлік көмек, 
оқыту курсы мен жұмыс орындарын құру 
қадамдары өзара байланысып, бір-бірін 
толықтырып тұруы қажет. Оның айтуынша, 

дәл осындай кешенді тәсіл қаржылық 
қиындықтардың салдарын жоюға ғана 
емес, сонымен бірге азаматтардың «аяққа 
тұрып», өз бетінше лайықты өмір сүре 
алатын уақытқа дейін адамдарға сүйеніш 
болуға мүмкіндік береді. 

Өз кезегінде, жобалық кеңселердің 
басшылары жұмыс нәтижесін ұсынып, 
партияның сервистік моделінің аясын 
кеңейту бойынша алдағы жоспарды 
айқындады. «Қарызсыз қоғам» жобасының 
атқарушы директоры Олжас Ордабаев жыл 
басынан бері 770 мыңнан астам адамның 
берешегін реттеуге қатысты нақты көмек 
көрсетілгенін мәлімдеді. Еліміздің барлық 
өңіріндегі адамдар партия филиалдарында 
қарызды қайта құрылымдау, қарыз бойынша 
шектеулерді алып тастау, сот және соттан 
тыс банкроттықтар бойынша тегін көмек 
ала алады. Сондай-ақ ел азаматтары 
қаржылық сауаттылық бойынша оқуға 
қатысу мүмкіндігіне ие. Басты мақсат – 
бірреттік қолдау көрсету емес, азаматтардың 
төлем қабілеті толық қалпына келгенге 
дейін сүйемелдеу.

Жобалық кеңсенің өңірлік саясат жө­
ніндегі талдау орталығының жетекшісі 
Әнуар Керембаев «Әкімдер мектебі» 
жобасының алдын ала нәтижелерін ұсынды. 
Бүгінде сайланған 1800 ауыл әкімі оқудан 
өтіп, жыл соңына дейін тағы 500 әкім оқуын 
аяқтайды. Бағдарлама ауылдың экономи­
калық бағытын анықтауды, инвестициялық 
жобаларды әзірлеуді, маркетингті, цифрлық 
құралдарды пайдалануды және тағы басқаны 
қамтиды. Осы білім негізінде әкімдер 
кооперативтерді дамыта алады. Оны ауыл 
тұрғындарының әл-ауқатын арттыруға 
арналған «Ауыл аманаты» жобасы аясында 
қаржыландыруға болады. Бүгінде жалпы 
құны 600 млрд теңгені құрайтын 12,7 мың 
инвестициялық жоба іріктелді. Осы қадам 
490 мың жеке қосалқы шаруашылықты 
қамтуға және 111 мың жұмыс орнын құруға 
мүмкіндік береді. Бұл – алдағы үш жылға 
арналған нақты жоспар. Сарапшылардың 
есебіне сәйкес, «Ауыл аманаты» жобасы 

арқылы бөлінген бюджет қаржысының әр 
теңгесі 1,24 теңге жиынтық экономикалық 
табыс әкелуі мүмкін. Бұл қаражат өндірістің, 
салықтың және ауыл тұрғындары табысының 
өсімі түрінде қайтады.

Өз кезегінде, Кәсіпкерлік мәселелері 
жөніндегі жобалық кеңсе жетекшісі Нұрлан 
Сақуов партияның үйлестіру кеңесінің 
жұмысына тоқталды. Бүгінде аталған кеңес 
микро және шағын бизнеспен өзара 
байланыстың жаңа арнасына айналды. 
Кеңес кәсіпкерлердің өзекті мәселелерін 
жинауға, жүйелеуге және оны шешу 
жолдарын табуға мүмкіндік береді. Сондай-
ақ жасанды интеллект элементтері бар 
цифрлық платформа құру жоспарлануда. 
Сол арқылы кәсіпкерлер өз өтінішін жолдап, 
тиісті кеңес алып, олардың шешімін 
қадағалай алады. Осы деректер негізінде 
іскерлік ахуал индексі қалыптастырылады. 
Бұл қадам проблемаларды жедел анықтауға 
және оны шешу бойынша тиісті ұсыныстар 
енгізуге мүмкіндік береді.

Сондай-ақ партия Төрағасы «Қарызсыз 
қоғам» жобасының call-орталығының жұ­
мысымен танысты. Мұнда күн сайын елі­
міздің түкпір-түкпірінде несие мәселесіне, 
сот дауына немесе қаржылық қиындықтарға 
тап болған азаматтар 4 мыңға жуық қоңырау 
шалады. Call-орталықта 50-ге жуық маман 
жұмыс істейді. Олардың қатарында заңгерлер, 
медиаторлар және қаржы кеңесшілері бар. 
Олар адамдарға қарыздан құтылуға, құжат­
тарды дайындауға және мәселенің заңды 
шешімін табуға көмектеседі. Өңірлерде 180 
үйлестірушіден тұратын желі азаматтарға 
жергілікті деңгейде құқықтық көмек көрсетеді. 

Айта кетейік, «Қарызсыз қоғам» жоба­
сына «AMANAT» партиясының үйлестіруімен 
11 мемлекеттік орган және 12 коммерциялық 
банк қатысуда. Азаматтарға ыңғайлы болуы 
үшін qogamfin.kz онлайн-платформасы 
әзірленді. Сайт арқылы заңгер кеңесіне 
жазылуға, пайдалы материалдар мен 
бейнесабақтарды жүктеп алуға болады.

О.ЖОЛДЫБАЙ

СЕРВИСТІК МОДЕЛЬ ТИІМДІЛІГІН КӨРСЕТТІ

«AMANAT» партиясы азаматтарға қолдау көрсетудің кешенді 
жүйесін іске қосты. Бұл жүйе ел азаматтарының әлеуметтік, эконо-
микалық, еңбек және білім беру бағытындағы күн сайынғы мәсе-
лелерін шешуге арналған. Мәжіліс Спикері, «AMANAT» партиясы-
ның Төрағасы Ерлан Қошановтың төрағалығымен өткен жиында 
«Қарызсыз қоғам», «Әкімдер мектебі» және «Ауыл аманаты» пар-
тиялық жобаларының нәтижелері мен мүмкіндіктері талқыланды. 
Бүгінде жүздеген мың ел азаматы партияның бірыңғай сервистік 
моделімен қамтылып отыр.

ОТБАСЫЛЫҚ БИЗНЕСТІҢ 
ОЗЫҚ БАСТАМАЛАРЫ
Шымкент қаласында әйелдердің кәсіпкерлік бастамаларын қолдау, қаржылық 
сауаттылығын арттыру және отбасылық бизнес мәдениетін дамытуға арналған 
ауқымды тренинг ұйымдастырылды. «AMANAT» партиясы қалалық филиалы жа-
нындағы Әйелдер қанатының ұйымдастыруымен «Әйел аманаты» бағдарламасы 
аясында кәсіпкер әйелдерге арналған интерактивті тренинг қаладағы Кәсіпкер-
лер палатасында өтті. Іс-шараға тәжірибелі кәсіпкерлер, мемлекеттік қолдау инс
титуттарының өкілдері және кәсіп бастағысы келетін азаматтар қатысты.

Жобаның ашылу рәсіміне «AMANAT» 
партиясының Атқарушы хатшысы Дәулет Кәрібек, 
Президент жанындағы Әйелдер істері және 
отбасылық-демографиялық саясат жөніндегі ұлттық 
комиссия төрағасының орынбасары Ләззат Сүлеймен, 
Конрад Аденауэр қорының Қазақстандағы өкілдігі 
директорының міндетін атқарушы Виктор Франк, 
сондай-ақ «AMANAT» партиясының Абай облыстық 
филиалы төрағасының міндетін атқарушы Майра 
Мұрсахан және басқа да қонақтар қатысты.

Әуелде жиынды ашқан партияның Атқарушы 
хатшысы Дәулет Кәрібек әйелдердің құқықтарын 
қорғау, отбасылық құндылықтарды нығайту және 
гендерлік теңдікті ілгерілету мәселелері Мемлекет 
басшысы Қасым-Жомарт Тоқаевтың айрықша 
назарында екенін атап өтті.

«Бүгінде әйелдер қоғамдық өмірге белсене 
араласып қана қоймай, Әділетті Қазақстанның 
болашағын қалыптастырып отырған негізгі қозғаушы 
күшке айналды. Олар басшылық лауазымдар­
да қызмет етіп, қоғамды өзгертуге бағытталған 
бастамаларды жүзеге асырып келеді. Әйелдердің 
экономика, саясат және әлеуметтік салалардың 
дамуына қосқан үлесі айтарлықтай артып отыр. Ең 
маңыздысы – олар шешім қабылдау үдерісіне 
қатысып, азаматтардың өмір сапасын жақсартуға 
бағытталған оң өзгерістердің бастамашысы болуда. Ел 
халқының шамамен жартысын (51%) әйелдер құраса, 
«AMANAT» партиясында олардың үлесі бұдан да 
жоғары – 62%», – деді ол.

Сондай-ақ Дәулет Кәрібек партияның Әйелдер 
қанатының тікелей қатысуымен әйелдер мен 
балаларға жасалатын зорлық-зомбылықтың алдын 
алу туралы заң әзірленгенін, партиялық тізімдерге 
гендерлік квота енгізілгенін және өңірлерде «Жанұя» 
отбасын қолдау орталықтары ашылғанын айтты. 
Сонымен қатар Әйелдер қанатының мүшелері пси­
хологиялық қызмет туралы заң жобасы бойынша 
жұмысын жалғастыруда.

Өз кезегінде Президент жанындағы Әйелдер 
істері және отбасылық-демографиялық саясат 
жөніндегі ұлттық комиссия төрағасының орынбасары 

Ләззат Сүлеймен Парламентте және Үкіметте 
әйелдер үлесін арттырудың маңызына тоқталды.

«Бүгінде елімізде төрт әйел министр бар, ал 
Мәжілістегі әйелдердің үлесі – 19 пайыз. Ендігі 
мақсат – бұл көрсеткішті 30 пайызға жеткізу. Алдағы 
уақытта дәл осы «Tomiris» жобасының қатысушылары 
саясат пен қоғамдық өмірде өз әлеуетін жүзеге 
асыратын тұлғаларға айналар», – деді ол.

Конрад Аденауэр қорының Қазақстандағы 
өкілдігі директорының міндетін атқарушы Виктор 
Франк «Tomiris» жобасы әйел көшбасшылары үшін 
тәжірибе мен идеялар алмасатын маңызды алаңға 
айналғанын атап өтті.

«Орнықты дамуды қамтамасыз ету үшін әйелдердің 
шешім қабылдау, саясат қалыптастыру және қоғамдық 
үдерістерге тең дәрежеде қатысуы маңызды. Соңғы 
жылдары Қазақстанда әйелдердің құқықтары мен 
мүмкіндіктерін кеңейту бағытында айтарлықтай 
ілгерілеу байқалады. Осы тұрғыда «Tomiris» жобасы 
әйелдердің әлеуетін ашуға және жаңа кәсіби 
белестерге жетуіне мүмкіндік береді», – деді ол.

«AMANAT» партиясының Абай облыстық 
филиалы төрағасының міндетін атқарушы, «Tomiris» 
жобасының түлегі Майра Мұрсахан бұл бастама 
әйелдер үшін жаңа мүмкіндіктерге жол ашатынын 
айтып, өз тәжірибесімен бөлісті.

Ұйымдастырушылардың айтуынша, қатысушылар 
үшін мазмұнды әрі тәжірибеге бағытталған бағдарлама 
әзірленген. Олар Қазақстан мен Германияның бел­
гілі саясаткерлерімен және қоғам қайраткерлерімен 
кездесіп, танымал жаттықтырушылар – Әйгерім 
Тарбағатаева, Әсел Мұратова, Татьяна Хасанова және 
басқа да спикерлердің дәрістерін тыңдайды. Биыл 
жоба түлектерінің жалпы саны 172 адамға жетпек.

Жоба «AMANAT» партиясының Әйелдер қанаты 
мен Саяси менеджмент академиясының ұйым­
дастыруымен, Президент жанындағы Әйелдер істері 
және отбасылық-демографиялық саясат жөніндегі 
ұлттық комиссия және Конрад Аденауэр қорының 
қолдауымен жүзеге асып жатыр.

Олжас МҰРАТБЕКҰЛЫ 

ӘЙЕЛДЕР ӘР САЛАДА 
БЕЛСЕНДІ
Астанада еліміздің барлық өңірінен келген 60 белсенді әйел «AMANAT» партия-
сының «Tomiris» әйелдердің саяси көшбасшылығын дамыту жобасы аясындағы 
оқу курстарынан өтті.

ЕТЖ – КЕПІЛДІК ПЕ,  
АҒАТТЫҚ ПА? 

Мәжілістің Әлеуметтік-мәдени даму 
комитетінің депутаттары ең төменгі 
жалақыны (ЕТЖ) 25 мың теңгеге көтеруді 
ұсынды. Бұл туралы «2026-2028 жылдарға 
арналған республикалық бюджет туралы» 
заңның жобасына қатысты төменгі па-
латаның қорытындысында айтылған. 
«Халықаралық еңбек ұйымының (ХЕҰ) 
ұсынымын ескере отырып әзірленген 
ЕТЖ-ні айқындаудың жаңа әдістемесінің 
қабылдануына байланысты Мәжілістің 
Әлеуметтік-мәдени даму комитеті ең тө-
менгі жалақының мөлшерін 85 мың теңге- 
ден 110 мың теңгеге дейін жоғарылатып, 
қайта қарауды қажет деп санайды»  
делінген қорытындыда. Қалаулылар 
нені айтып отыр? Жуырда, 2025 жылғы 
9 қазанда ел Парламенті «Дамушы ел-
дерді ерекше ескере отырып, ең төмен 
жалақыны белгілеу туралы конвенцияны» 
ратификациялады. Халықаралық еңбек 
ұйымының бұл 131-ші конвенциясы 
келесі жалпы қағидаттарды белгілейді: 
ең төменгі жалақы жүйесін енгізу; ЕТЖ-
ні белгілеу және қайта қарау кезінде тек 
шенеуніктердің шешімімен шектелмей, 
әлеуметтік әріптестік тараптарының 
өкілдерін тарту; ең төменгі жалақыны 
анықтау кезінде экономикалық факторлар 
мен жұмыскерлердің қажеттіліктерін 
есепке алу; еңбекақы төлеу саласындағы 
кемсітушілікке тыйым салу.

Сонымен бірге Еңбек және халықты 
әлеуметтік қорғау министрі Светлана 
Жақыпова ХЕҰ конвенциясы Қазақстанға 
еш өзгеріс әкелмейтінін ескертті, себебі 
тиісті түзетулер бұрыннан енгізіліп 
қойылғанына сендірді. «Ратификациялау 
туралы шешім қабылданғанға дейін ұлт
тық заңнаманы №131 конвенция ере
желеріне сәйкес келтіру жұмысы жүр
гізілді. 2024 жылы ХЕҰ ұсынымдарын 
ескеріп әзірленген Айлық жалақының 
ең төмен мөлшерін айқындау әдістемесі 
бекітілді. Оған сәйкес, ЕТЖ медиандық 
жалақы мен еңбек өнімділігі негізінде 
анықталады. Бұл тәсіл белгіленген ЕТЖ 
деңгейінің әлеуметтік әділеттілік пен 
экономикалық негізділігі арасындағы 
тепе-теңдікті қамтамасыз етеді. Сәйке
сінше, қолданыстағы заңнама онсыз да 
№131 конвенция ережелеріне сәйкес ке
леді, ал оны ратификациялау жүргізілген 
жұмыстың тек логикалық қорытындысы 
болады», –  деді министр.

ЕТЖ – еңбекақы төлеудің заңмен 
бекітілген ең төменгі мөлшері. Бірде-
бір жұмыс берушінің өз жұмыскеріне 
толық жұмыс айы үшін бұдан төмен 
төлеуге құқығы  жоқ. Осы көрсеткіш 
жұмысшыларды қорғаудың мемлекеттік 
кепілдігі қызметін атқарады және елдегі 
еңбекақы көлемін ретке келтіру үшін 
пайдаланылады. Алайда Aiqyn газеті бұған 
дейін мысалы, пошташылардың 85 мың 
теңгеден әлдеқайда аз алатынын мәселе 
етіп көтерген-тін. Жұмыс берушілер 
жұмысшыларын жарты ставкаға көшіру 
және басқа схемаларды қолдану арқылы 
бұл мемлекеттік кепілдікті бұзып, заңды 
айналып өте алады.

  
ЕҢБЕК ҚАТЫНАСТАРЫ   

РЕТТЕЛЕДІ

Ұлттық банк басшысы Тимур Сүлей
менов Қазақстанда ЕТЖ көлемінде, яғни 
85 мың теңге ғана жалақы алатын адам 
жоқ деп есептейді. Бұл пікірін ол базалық 
мөлшерлемеге қатысты брифингте жет
кізді. Оның тоқтамынша, ЕТЖ деген жай 
ғана көрсеткіш.

–Сіздер менімен келіспессіздер, 
бірақ Қазақстанда мұндай жалақы жоқ, 
барлығы одан көп алады. Қараңыз: бізде 
орташа жалақы – 460 мыңның, медиан- 
ды жалақы – 300 мыңның айналасында. 
Ал 85 мың теңге жалақы деп жүргені- 
міз – статистикалық ағаттық, есептемеге 
арналған көрсеткіш қана. ЕТЖ-ні идеал
ға айналдыруға болмайды. Оны бүгін 
көтерсек, ертең бәрінің жалақысы жаппай 
өседі деген сөз жоқ. Мүмкін, мемлекеттік 
қызметшілер мен бюджеттік саладағы 
жалақы өсер. Олардың үлесі аз. Ал басқа
сы жеке компанияларда істейді. Бізде 
жоспарлы емес, нарықтық экономика. 
Оларға мемлекет бұйрық бере алмайды, – 
деді Тимур Сүлейменов.

Дегенмен Еңбек министрі Светлана 
Жақыпованың бұл мәселеге қатысты  
өзгеше ұстанымы бар екен. Министр 
Мәжілістің жалпы отырысында сөйлеген 
сөзінде жеке секторда жұмыс берушілер 
ең төменгі жалақыны ресми көрсетіп,  
қалған сомасын конвертпен беретінін 
тұспалдады.  Осы арқылы компаниялар 
бір жағынан, салықтардан ақша үнемдейді. 
Екінші жағынан, жұмысшысы үшін 
қаптаған мемлекеттік қорларға төленетін 
жарналар мен аударымдарды азайтып, 
еңбекақы төлеу қорына түсетін жүктемені 
жеңілдетеді.  

–Жұмыс берушілер еңбек келісім
шартында қызметкерінің ресми жалақы
сын ЕТЖ деңгейінде, 85 мың теңге деп 
қана көрсетеді. Қалғанын конвертте 
ұсынады. Бұған жол бермеу үшін біз 
еңбек қатынастарын декларациялауды 
енгізгелі отырмыз, – деді С.Жақыпова. 
Осы мақсатта Еңбекмині Еңбек кодексіне 
заңнамалық түзетулер әзірледі. 

Заң жобасы еңбек қатынастарына 
бақылауды күшейтеді. Өзгерістер жұмыс 
берушілерден жұмысшыны жалдау 
фактісін ғана емес, сондай-ақ оның 
еңбегі үшін төленетін ақының толық 
сомасын да міндетті декларациялауын 
талап етпек. Министрдің түсіндіруінше, 
бұл жалақының бір бөлігін конвертте төлеу 
бойынша кең таралған тәжірибені жояды 
әрі әрбір жұмысшының жалақысынан 
ұсталатын салықтар мен әлеуметтік ауда
рымдарды ұлғайтады.  

 ӘРБІР ТИЫН БАҚЫЛАНАДЫ

Өз кезегінде, қазақстандықтардың 
жасырын алатын табысын іздеуге Қаржы 
министрлігі мен салықшылар да білек 
сыбана кірісті. Соның аясында 2026 жылғы 
1 қаңтардан бастап қазақстандықтардың 
табысы жаңаша есептеледі. Осы орайда 
Қаржы министрі Мәди Такиев 2025 

жылғы 28 қазанда «Салық салу объектілерін 
және (немесе) салық салуға байланысты 
объектілерді жанама әдіспен айқындау 
қағидаларын бекіту туралы» бұйрыққа қол 
қойды. Бұл құжат 2026 жылғы 1 қаңтарда 
қолданысқа енгізіледі. 

Жаңа қағидалар бойынша бұдан былай 
салықшылар әрбір қазақстандықтың 
табысын бағалағанда, бұрынғыдай оның 
тек ресми жалақысын және БЖЗҚ-ға 
аударған зейнетақылық жарнасын назарға 
алумен шектелмейді, сондай-ақ оның 
активтерінің құны мен санының артуын, 
шығыстарының өсуін, банк шоттарындағы, 
брокерлік есепшоттарындағы ақша қоз
ғалысын бақылауға алады. 

Айталық, бір азаматтың ресми жалақысы 
200 мың теңге ғана болса, соған қарамастан ол 
көлік, баспана немесе басқа да қымбат мүлік 
сатып алса, шетелге не елдегі курорттарға 
қыдырса, демек еңбекақысының бір бөлігін 
конвертпен алады не қосымша табыс көзі бар 
деген сөз. Салықшылардың міндеті – соны 
табу болмақ. 

Жасырын табыс «бұлағын» табу үшін 
мемлекеттік кірістер органы өзге мем
лекеттік органдардан, әкімдіктерден, 
банктерден, Ұлттық банктен, биржалардан, 
сақтандыру компанияларынан, Қазақстан 
аумағында қызметін жүзеге асыратын 

ұйымдардан, соның ішінде тексеріліп 
жатқан салық төлеушіге қызмет көрсететін, 
онымен өзара есеп айырысқан жеке 
және заңды тұлғалардан, клиенттері мен 
өнім жеткізушілерінен ақпарат сұратады. 
Мұның сыртында, салықшылар шет 
мемлекеттердегі әріптес құзырлы ор
гандарға сұрау салады. 

Қаржы министрлігінің түсіндіруінше, 
жаңа жылдан бастап әрбір жеке тұлға
ның жасырылған кірісін жанама әдіс
пен айқындау мынадай кезеңдерден 
тұрады: біріншіден,  оның меншігі 
мен пайдалануындағы объектілер ай
қындалады. Мысалы, джипі енесінің атына 
тіркелсе, бірақ өзі тұрақты пайдаланса, 
онда бұл соның көлігі деген сөз. Екінші 
кезеңде нақты тұлғаның әшкереленген 
барлық мүлік-объектіс іне  бағалау 
жүргізіледі. Бұл үшін сырттан бағалаушы 
шақырылады. Үшінші кезеңде барлық 
дүние-мүлкі негізінде жеке тұлғаның кірісі 
есептеледі. Содан соң тексерілуші тұлға 
комитетке тергеп-тексеруге шақырылады. 

«Егер жеке тұлғаның салықтық есеп
тілігінде, декларациясында көрсетілген 
кірістері оның жеке тұтынуға шығындарына, 
мүлік сатып алуға жұмсаған шығыстарына 
сәйкес келмесе, онда мемлекеттік кірістер 
органдары азаматтың өткен кезеңдердегі 
кірістерін ескере отырып, оның шығындары 
негізінде нақты кірісін және тиісті салығын 
айқындайды. Жеке тұлғаның қолында оның 
активтерінің, соның ішінде аяқталмаған 
құрылыс объектілерінің, көліктерінің, 
жер учаскелерінің, материалдық емес 
активтерінің, инвестициялық мүлкінің 
және басқасының құнын растайтын 
құжаттары болмаса, онда осы тұлғаның 
кірісіне көрсетілген активтің нарықтық 
құны қосылады», –  деп құлағдар етті 
Қаржы министрлігі. 

Жасырылған табысты анықтаудың 
жанама әдісі жеке кәсіпкер ретінде 
тіркелмеген барлық азаматқа, сондай-ақ 
жеке нотариус, жеке сот орындаушысы, 
адвокат, кәсіби медиатор сияқты жеке 
практикамен айналысатын адамдарға 
қолданылады. Қорыта айтқанда, мемлекет 
халықтың мемлекеттен жасырып табатын 
табыстарын анықтауға және оның әрқай
сысынан алым-салығын өндіріп алуға 
шындап кірісті. Әрине, қымбатшылық, 
инфляция және девальвациядан тұрмысы 
қатты құлдыраған бұқара табысын ерік
кеннен конвертпен алмайды, оны зе
ріккеннен жасырмайды. 

Осы арқылы салық, жарна, аударым
дардан бірер мың теңге үнемдеп, бірер мың 
теңгеге артық алғысы келеді. Алайда заң 
мен тәртіп қатал, ал заң әрпі аяушылық 
дегенді білмейді. Төле десе, төлеуден басқа 
қылтың-сылтыңды көтермейді. Десек те, 
заң-тәртіппен бірге әділеттілік те қажет. 
Тергеп-тексеру нәтижесінде түйені түгімен, 
вагонды жүгімен жұтқандар табылып жатса, 
пара беріп, жазадан құтылып кетпегені 
маңызды. Ал тиынын тиынға жалғап, 
әзер күн көрген отбасылардың жағдайы 
ескерілсе, таксилетіп не басқалай тапқан 
шамалы жасырын табысы қатаң жазаға 
ұласпаса игі. 

Елдос СЕНБАЙ

(Басы 1-бетте)

Ішкі істер министрлігінің баспасөз 
қызметі жолдағы апаттың арту себебін 
сұрағанымызда, «Жол-көлік оқиғасының 
статистикалық деректерінің және онда зар
дап шеккендер санының өсуі 2024 жылғы 
маусымнан бастап Құқықтық статистика 
және арнайы есепке алу жөніндегі ко
митеттің жол-көлік оқиғаларын есепке 
алу тәсілінің өзгеруімен байланысты» деп 
түсіндірді.

«Қазір денсаулыққа келтірілген зиянға 
қарамастан, жол-көлік оқиғасынан кейін 
медициналық мекемелерге жүгінген 
барлық адам есепке алынады (бұрын сот-
медициналық сараптама жүргізу қажет 
болған). 2025 жылдың 9 айында қаза 
тапқандар 3%-ға төмендеді. Тәуелсіздік 
кезеңінде еліміздің автопаркі 2 млн-нан 
5,5 млн-ға дейін өсті. Сонымен қатар 
ел арқылы өтетін 3 миллион транзиттік 
автокөлік бар. Бұл көлік саны мен жолдағы 
тығыздыққа әсер етеді. Бұл ретте, ІІМ 
қабылдап жатқан шаралар апаттылықты 
айтарлықтай төмендетуге қол жеткізді» 
деп жазды министрліктің баспасөз қызметі 
бізге берген жауабында.

Сарапшылардың айтуынша, жол 
апаттарының көбеюіне бірнеше фактор 
әсер етеді. Біріншіден, көлік саны жыл 
сайын артып келеді. Екіншіден, былтырғы 
жылдан бастап жүргізушілер ұсақ жол 
апаттарын полицияның қатысуынсыз, 
яғни еурохаттама арқылы рәсімдей алатын 
болған. Сондай-ақ жолдың сапасы, 
қауіпсіздік талаптарына сәйкестігі де апат 
көрсеткіштеріне әсер етеді.    

«ҚазАвтоЖол» ҰК» АҚ баспасөз хат
шысы Сәкен Ділдахметтің айтуынша, 
2025 жылы республикалық маңызы бар 
автомобиль жолдарында 2024 жылмен са
лыстырғанда жол-көлік оқиғалары кезінде 
қаза тапқандар саны 14%-ға азайды.

– 2025 жылы 708 адам, ал 2024 жылы 
807 адам қайтыс болған. Жол-көлік 
оқиғаларының жалпы саны 20%-ға өсті, 
2025 жылы 3 228 оқиға тіркелді, ал 2024 
жылы 2 690 оқиға тіркелген. Өсімнің себебі 
жол-көлік оқиғаларын есепке алу және 
тіркеу тәртібінің өзгеруіне байланысты, 
яғни енді салдарының ауырлығына қа
рамастан барлық оқиға есепке алынады. 
Бұрын зақым болмаған жағдайда есепке 
алу жүргізілмеген, – деді ол. 

Яғни, бұрын жол апаты тек меди
циналық сараптамадан кейін тіркелетін, ал 
қазір барлық жол апаты есепке алынады.

ЖОЛДАРДЫҢ 12%-ы ҒАНА  
ТАЛАПҚА САЙ

Ішкі істер министрлігінің хабар
лауынша, еліміздегі жол апатының  
90%-ы жүргізушілердің кінәсінен жаса
лады. Республика бойынша жол-көлік 
оқиғаларының  саны мен ауырлығы бір
келкі емес. Бірқатар өңірде апат деңгейі 
тым жоғары, әсіресе республикалық 
маңызы бар жолдарда апат көп болады. 
Мысалы, Маңғыстау облысында бұл 
көрсеткіш – 63,5 % болса, Жетісуда – 
57,5 %, яғни әр екінші жағдайда адамдар 
жарақат алады. Республика бойынша орта 
есеппен әр бесінші оқиға (21,3 %) ауыр деп 
саналады. Салдарынан биыл тоғыз айда 22 
346 адам зардап шегіп, оның 955-і қайтыс 
болған. Бас прокуратураның есебінше, 
жол-көлік оқиғаларының басым бөлігі 
республикалық маңызы бар тасжолдарда 
тіркелген – 1 401. Салдарынан 3 146 
адам зардап шеккен. Олардың 2 791-і 
жараланып, 355-і қайтыс болған. Ең 

көп жол апаты Алматы – 404, Ақмола – 
126 және Жамбыл – 121 облыстарында 
болған. Сәкен Ділахметтің пікірінше, жол-
көлік оқиғалары  көбіне жол жабынының 
сапасына емес, жүргізушілердің жол қозға
лысы ережелерін сақтамауынан болып 
жатады.

– Көлікті басқарып келе жатып ұйықтап 
кету, қарсы бағытқа шығу, жылдамдықты 
шамадан тыс асыру және  өзге де жол 
қозғалыс ережелерін бұзу, жол белгілерінің 
талаптарын елемеу – апаттың жиілеуіне 
әкеліп соғады. Қазір автожолдардың жай-
күйі жақсарып келеді. Жоспарға сәйкес 
күрделі, орта және ағымдағы жөндеу 
жұмыстары жүргізілуде. Биыл 4,5 мың 
шақырымнан астам жол қамтылды. Бұл 
жұмыстар аясында жол жабынын жаңарту, 
жол белгілерін орнату, жарықтандыру, 
қардан қорғайтын қоршаулар мен үй 
жануарлары жолға шығып кетпеу үшін 
қойылатын қоршаулар орнату, жол 
таңбаларын салу, жол жиегін бекіту сынды 
өзге де шаралар іске асырылуда, – деді 
«ҚазАвтоЖол» ҰК» АҚ  баспасөз хатшысы.  

Еліміздің тасжолдарындағы ин
фрақұрылым да сын көтермейді. Рес
публикалық маңызы бар автожолдардың 

басым бөлігін жөндеу қажет. Жолдардың 
тозуы, белгілері мен жарықтандырудың 
жетпей жататын тұсы да көп.  Бұл тұрғыда 
тек жүргізушіден  тәртіп талап ету аздық 
етеді. ІІМ-нің дерегінше, республикалық 
автожолдардың  12%-ы ғана (25 мың 
шақырымның 3 мыңы) қауіпсіздік 
талаптарына сәйкес келеді. Алдағы 
уақытта  төрт және одан да көп жолақтары 
бар 6 мың шақырымнан астам жол салу 
жоспарланған. Қазір қауіпсіз жолдарды 
салуға қатысты ұзақмерзімді шаралар, 
апат жағдайына тікелей әсер ететін және 
қысқа мерзімде шешілуі мүмкін мәселелер 
қолға алынған. Халықаралық қауіпсіздік 
талаптарына сай жабдықталған жолдарда 
ресми ақпаратқа сәйкес қайта жөндеуден 
кейін адам шығыны бірнеше есе азайған. 
Яғни, соңғы 10 жылда 100 мың тұрғынға 
шаққанда өлім-жітім көрсеткіші 14,9-дан 
12,4-ке дейін төмендеген. 

САТЫП АЛҒАН КУӘЛІК –  
АДАМ ӨМІРІНЕ ҚАУІП

Соңғы жылдары жүргізуші куәлігін 
білім мен сынақсыз сатып алу деректері 
жиілеп барады. Бұл тек құқықбұзушылық 
емес, адам өміріне қауіп төндіретін 
салғырттық. Ішкі істер министрлігінің 
дерегінше, жүргізушілердің ішінде жол 
ережесін білмейтіндер, тіпті оқу-жаттығу 
курсын толық өтпегендер де бар. Ресми 
ақпаратқа сәйкес, 2023 жылы 500-ден 
астам жүргізуші куәлігін заңсыз беру 
фактісі бойынша тергеу жұмыстары 
басталған.

«AMANAT» партиясы фракциясының 
мүшесі Ерлан Саиров жүргізуші куә
лігін сатып алатындар мен жүргізуші 
дайындайтын мектептерге, күні-түні 
демалмай үш-төрт рет қалааралық рейс 
жасап, жолаушылар тасымалдайтын 
көлік жүргізушілерге қатаң тәртіп пен 
жауапкершілік жүктеу керек дейді. Оның 
айтуынша, түні бойы денені сергітетін 
сусын ішіп, оның әсері біткеннен кейін 
лезде ұйықтап кетеді. Соның салдарынан 
жол апаты болып жатады.

–  Жүргізуші куәлігін 250 мың теңгеге 
алуға болатыны жөніндегі жарнама бар
лық қалада таралған. «Помогайкалар» 
куәлікті мектепте оқымай-ақ алуға бо
латынын жасырмайды! Сондықтан 
жүргізуші дайындайтын мектептердің 
жауапкершілігін арттыру, сервистердің де 
заң алдындағы жауапкершілігін күшейту 
өте маңызды, – деді ол.

Мемлекет тарапынан бұл бағытта 
бірқатар жұмыс жүзеге асып жатыр. 
Қазір жүргізуші куәлігін алу процесін 
толық цифрландыру, емтихан барысында 
бейнебақылау орнату, авто-мектептерді 
қатаң лицензиялау секілді шаралар 
күшейтілуде. Ішкі істер министрі мен 
Ұлттық экономика министрінің «Көлік 
құралдарының жүргізушілерін даярлау 
жөніндегі оқу ұйымдарында жол жүру 
қауіпсіздігін қамтамасыз етудің тәуекелдер 
дәрежесін бағалау критерийлерін және 
тексеру парақтарын бекіту туралы» 
бірлескен бұйрығының жобасы әзірленді. 
Сондай-ақ тәртіпті арттыру, процестерді 
жетілдіру және жүргізуші куәліктерін беру 
кезінде заңдылықтың бұзылуына ықпал 
ететін жағдайларды жою мақсатында 
кезең-кезеңімен кешенді  шаралар 
қабылданды.

«Мәселен, ІІМ-нің 2024 жылғы 10 
сәуірдегі №315 бұйрығымен механикалық 
көлік құралдарының жүргізушілерін 
даярлау, емтихандарды қабылдау және 
жүргізуші куәліктерін беру қағидаларына 
(ІІМ-нің 02.12.2014 ж. №862 бұйрығы) 
өздігімен дайындалып емтихандарды 
тапсыру және А, В санатындағы, А1, В1 
кіші санаттарындағы көлік құралдарын 
басқару құқығын алу мүмкіндігін бол
дырмау бөлігінде өзгерістер енгізілді», – 
деді ІІМ-нің баспасөз қызметі.

Ал Ерлан Саиров бұл мәселеде да
мыған елдердің тәжірибесіне сүйену 
керегін айтты. Оның сөзінше, АҚШ-та 
жүргізушілерге қойылатын талап өте 
қатаң. Такси қызметін көрсету үшін әрбір 
жүргізушінің жеке басы, денсаулығы, 
соттылығы, жүргізуші куәлігі, тынығуы 
толық сүзгіден өткізіледі. Егер жүргізуші 
жолда жылдамдықты шектен тыс арттыр
ған болса, жол полициясы айыппұл салып, 
лезде Uber жүйесіне мәлімет жібереді. Ол 
дереу жүргізуші аккаунтын 2 жылға жауып 
тастайды. Осы секілді тәжірибелер бізге де 
қажет болып отыр.

ҚАРА ЖОЛДА ҚАУІП КӨПТілекгүл ЕСДӘУЛЕТ

ҚОҒАМ

«КОНВЕРТПЕН» КҮРЕС«КОНВЕРТПЕН» КҮРЕС    
КОНСТРУКТИВТІ ТӘСІЛДІ ҚАЖЕТ ЕТЕДІКОНСТРУКТИВТІ ТӘСІЛДІ ҚАЖЕТ ЕТЕДІ

 Елде ең төменгі жалақы үшінші жыл қатарынан 85 мың теңге көлемінде 
қалуы ықтимал. Бұл ретте Еңбек министрлігі де, Ұлттық банк те 
Қазақстанда қазір іс жүзінде 85 мың теңге көлемінде ғана еңбекақы алатын 
адам жоқ деп санайды. Сонымен қатар құзырлы орган өкілдері жеке 
секторда жалақының бір бөлігі конвертпен берілуі мүмкін екенін жоққа 
шығармайды. Сондықтан «конвертте» берілетін жалақыны көлеңкеден 
күнгейге шығару үшін пәрменді күрес бастады. Ол қалай жүрмек? 

ЕСТІ АЛҒАН «ЕСЕРЛІК»ЕСТІ АЛҒАН «ЕСЕРЛІК»

Олжас 
ЖОЛДЫБАЙ 

Кейінгі жылдары есірткімен күреске барынша назар аударылып, қажетті шаралар жасала баста-
ды. Бұған дейін Президент қабылдауында болған Ұлттық қауіпсіздік комитетінің төрағасы Ермек 
Сағымбаев заңсыз айналымнан 16 есірткі зертханасы, 25 халықаралық және 19 өңірлік есірткі 
тасымалдау арнасы жойылып, 20 тоннаға жуық есірткі заттары, 13 тонна колумбиялық кокаин, 10 
тонна прекурсор айналымнан алынғандығын айтқан еді. Мұның бәрі халықты зиянды заттардан 
сақтандырудың жолындағы іс. Десе де, жаһандық сын-қатерлерді ескеріп, есірткімен күресті бір 
сәт те назардан тыс қалдыруға болмайды.

Мемлекет басшысы Қ.Тоқаев құ­
қық қорғау органдарының кеңей­

тілген алқа мәжілісінде сөйлеген сөзінде 
есірткіге қарсы күрес, нашақорлықтың 
алдын алу бойынша нақты тапсырмалар 
берді.

– Нашақорлық пен есірткі бизнесіне 
қарсы кешенді жұмыс атқарылуда. Биыл­
дың өзінде 83 есірткі зертханасы жойылып, 
айналымнан алынған есірткі заттарының 
көлемі 84 пайызға ұлғайды. Есірткі өндір­
гені үшін берілетін жаза қатаңдатылды. 
Тіпті өмір бойы бас бостандығынан айы­
рылуы мүмкін. Бірақ бұл саладағы жұмыс 
әлі де толығымен біткен жоқ, түйткілдер 
жеткілікті, шешілмеген мәселелер еліміздің 
қауіпсіздігіне, тұрақтылығына сын-қатер 
төндіруде. Бүкіл қоғамды алаңдатып отыр­
ған ең қауіпті үрдіс: жастар нашақорлыққа 
үйір бола бастады. Бұл – үлкен қатер, оны 
жасырмауымыз керек, – деді Президент.

Ел Перзиденті тапсырмасына сәйкес, 
ІІМ нашақорлыққа және есірткі бизнесіне 
қарсы күрестің 2026-2028 жылдарға арнал­
ған жаңа кешенді жоспарының жобасын 
әзірледі. Егер осы іс өрге домаласа, Таяу 
Шығыс, Орталық Азиядан біздің елді ба­
сып өтіп, Ресей, Батыс Еуропаға баратын 
есірткі бизнесіне тосқауыл қойылмақ. БҰҰ 
дереккөздеріне зер салсақ, әлемде кейінгі 
жылдары 365 млн адам есірткіге тәуелді. 
Соның ішінде әрбір төртіншісі әйелдер 
және жасөспірімдер. Биыл бұл көрсеткіш 
13 пайызға артыпты. Мұндай мәліметтер 
мәселенің ғаламдық проблемаға ұласқанын 
көрсетеді.

Ішкі істер министрлігі дерегінше, 
есірткі қылмысына қарсы іс-қимыл сала­
сында жүйелі шаралар кешені іске асы­
рылып, жедел жұмыс күшейтілген. Дәлі­
рек, 2025 жылдың 9 айы бойынша анық­
талған есірткі қылмыстарының саны – 2724 
(2024 ж. – 2657, 2023 ж. – 2181). «Кибернад­
зор» жүйесінде 26 574 интернет-ресурс (2024 
ж. – 2 356) енгізілгені анықталды. Соның 
ішінде 6 681 сайт (2024 ж. – 2 116) және  
2 млрд 111 млн теңгеге 35 333 карт-шоттар 
бұғатталыпты. Әйтсе де, ғаламтордың кө­
мегімен жарнама беру, зиянды затты сату, 
тұқымын егіп өсіру, оны дайындап әртүрлі 
әдістермен сату және сатып алу әлі де болса 
тоқтамай тұр.

Әсіресе, жас буынды есірткіден ал­
шақтату үшін құзырлы органдар 

ЖОО, арнаулы және орта оқу орындарында 

түрлі профилактикалық шаралар жүргізеді. 
Жастарды зиянды заттардан, әрекеттерден 
сақтау мақсатында бірқатар игі іс қолға 
алынғандығын Ішкі істер министрлігі бас­
пасөз қызметінің бас сарапшысы Меңдолла 
Шамұратов мәлімдеді.

– Есірткі саудасына қатысты қылмыс­
тар көбінесе Қазақстанның ірі қалаларында 
жасалады. Биыл ІІМ-де Есірткіге қарсы 
құқықбұзушылық профилактикасы жөнін­
дегі кеңес құрылды. Оның құрамына Қа­
зақстан Республикасы Президентінің 
жанындағы Жастар саясаты кеңесі, Қа­
зақстан халқы Ассамблеясы, танымал 
спортшылар, медиа тұлғалар, сарапшылар, 
блогерлер және қоғам қайраткерлері кірді. 
Жыл басынан бері 16 мыңнан астам про­
филактикалық іс-шаралар, оның ішінде 3 
мыңға жуығы еріктілермен және жастар 
ұйымдарымен бірлесіп өткізілді. Жасөс­
пірімдердің есірткі орталығына тартылуын 

азайту мақсатында мектептерде 5 мыңға 
жуық дәріс, жоғары оқу орындарында 2 
мыңнан астам дәріс ұйымдастырылды. Тура­
сын айтқанда, зиянды заттардан аулақ жүріп, 
саламатты өмір салтын ұстанып, өмірді 
жақсы арнаға бұру өз қолымызда, – дейді 
ІІМ өкілі.

Әрине, ресми деректерде жасөспірім­
дерді зиянды заттарға әуестенбеуі үшін 
әртүрлі шара жүргізіліп, интернет-алаяқ­
тық фактілердің жолы кесілгендігі жиі 
айтылады. Алайда дерек пен тіршілік мә­
селені тереңірек ұңғуды қажет етеді. Бала­
лар мен жастар арасындағы ақпараттық 
қызметтің жөнді жүргізілмеуі салдарынан 
көптеген олқылық болып жатқанына заң­
гер Бердімұрат Хасенұлы алаңдаулы.

– Қазір жастар Telegram арнасы, Head­
Hunter сайты сияқты желілерден жұмыс 
іздейді. Онда жарнаманың неше атасы 
самсап тұр. Әсіресе, «курьер» қызметіне 

сұраныс күшті. Сөйтіп, қиналып жүрген 
студент, оқуға түспей қалған бозбала, Ал­
маты, Астанаға арман қуып келген жас 
буын есірткі тасымалдауды бастайды. Ал 
сол сары-көк дорбаның ішінде зиянды зат 
бар екенін білмей, ұсталып, опық жеп, 
ақыры өзі, ата-анасы, туыстары заңгерлерге 
жүгініп жатады. Көбісі «тасығанда тұрған 
не бар, мен қолданбадым» деген сылтау 
жазадан құтқармайтынын ескермейді. Елі­
тіп құрдымға жіберетін заттар, интернет-
ресурстарынан алынып тасталып, тек­
серілуі қажет. Дүниежүзінде есірткі барон­
дарын ұстау практикасына көп көңіл бө­
леді де, ал майшабақтар қалай болса солай 
білдіртпеген болып сатып жүре береді. Біз 
қайта есірткі жарнамалаған адамды ұстап, 
сайтты бұғаттап, жастарды еліктіргендерді 
құрықтауымыз қажет. Сонда ұлтты сақтап, 
ұрпақ саулығына алаңдамаймыз, – деді ол.  

Халық даналығы «айран ішкен құты­
лып, шелек жалаған тұтылып» дей­

ді. Демек, жала жабу, өз қылмысын өзгенің 
мойнына арту, жымысқы әрекетін іске 
асыру әлі де азаймағаны жасырын емес. 
Шын сезікті мен күйе жағушының ақ пен 
қарасын ажыратпасақ, түбі жақсылыққа 
апармайтын түрі бар. Сондай-ақ есірткінің 
түнгі клуб, кальян-барлар, түрлі көңіл-кө­
теретін орталықтағы ахуалы беймәлім, 
жабық күйінде қалып отыр. Бұл да тергеп-
тексеріп, ұдайы, шынайы рейд жасауды 
талап ететін жұмыс. 

Қазақстанда есірткі бизнесіне қатысты 
кешенді іс-шаралар жүзеге асып келеді. 
Бас прокуратура мәліметінше, қабылдан­
ған шаралардың нәтижесінде 2025 жылдың 
7 айында есірткі құралдарын өткізу факті­
лерін анықтау  16%-ға  (1407-ден 1637-ге 
дейін) өсіпті. Қоғамның белсенді азамат­
тық ұстанымының арқасында есірткіні 
жарнамалайтын 35 мыңнан астам граффи­
тиді жойып, 22  есірткі жарнамашысы 
құрықталды. Есірткі сатумен айналыса­
тын  14  қылмыстық топ ұсталса, оның 
екеуі трансұлттық топтар. Жалпы, 14 тон­
надан астам есірткі құралдары тәркіленіп, 
синтетикалық есірткі шығаратын 21 есірткі 
зертханасы жойылған көрінеді.

Кейінгі жылдары Жамбыл, Түркі­
стан, Қызылорда облыстарындағы 

есірткі өсіру, сату және сатып алу, тасымал­
дау қызметтеріне тосқауыл қойылып ке­
леді. Бір кездері Шу алқабын түгел жою 
айтылғаны да есте. Бірақ мұндай шала-
шарпы істер проблеманы түбегейлі шеш­
пейтіні айқын. Есiрткi, психотроптық 
заттар, сол тектестер мен прекурсорлар 
және олардың заңсыз айналымы мен терiс 
пайдаланылуына қарсы iс-қимыл шара­
лары туралы Қазақстан Республикасының 
1998 жылғы 10 шiлдедегi №279 заңы бар. 
Яки, заңда бәрі анық, бірақ орындалуы 
шалағай. Әлемдік тәжірибеде АҚШ, Қытай 
сияқты халқы көп, озық дамыған, заңы 
қатал державалар тәжірибесін қараймыз. 
Жалпы, дамыған мемлекеттер есірткі 
саудасы, нашақорлық фактісінің алдын алу 
үшін өмір бойы бас бостандықтан айырып, 
қоғамдық ауыр жұмысқа жегіп, тіпті өлім 
жазасына дейін кеседі. Ал Қазақстанда 
15-20 жылға темір торға қамалуы мүмкін. 
Дей тұрғанмен, мұндай жаза қазіргі 
цифрлы дәуірде аздық ететін сияқты. 

– Біздің елде есiрткi, психотроптық 
заттар сату, таратуға заңмен тыйым салын­

ған. Бұл бағытта заң қатал, жазасы ауыр. 
Есірткі қолданған адам қылмыс жасап, 
кісіні жазым етуі мүмкін. Бұл іспен ешқа­
шан бір адам ғана айналыспайды. Есірткі­
мен трансұлттық топтар айналысады. Бұ­
лардың бір басын шапсаң, сегіз басы 
қайқайып шығады. Оның басы сонау наша 
өндіретін шетелдегі тропикалық мемлекет­
тен бастап немесе Ауғанстаннан да шыққан 
тасымал трафикке жауаптылар болады. 
Олар таратып, сатып, пұлдаумен айналы­
сатын бір-біріне шимақталған шырмауық 
сияқты жүйе ғой. Өткен жолғы Рио-де-Жа­
нейро қаласындағы есірткі картелдергімен 
қақтығыс, көшедегі бейберекетсіздік, бұл 
сол есірткі бизнесінің ықпалының артып 
кетуімен тікелей байланысты. Дәп осындай 
қадамға жібермеу үшін, кешенді жұмыс­
тарды шынайы үйлестіріп, ұлтты зиянды 
заттардан сақтау аса маңызды, – деп ой 
қосты заңгер Бердімұрат Хасенұлы.

Денсаулық сақтау министрі Ақмарал 
Әлназарованың Үкімет жиынында айтқан 
мәліметтерінде, бүгінде диспансерлік 
есепте есірткіге тәуелділігі бар 17 мыңнан 
астам адам тұр. Кейінгі бес жылда опиоидқа 
тәуелділер саны 1,5 есе азайған, керісінше 
синтетикалық стимуляторларға және 
есірткіні аралас қолдануға тәуелді боп қал­
ған пациенттер саны артқан. 2024 жылдың 
соңынан бастап тәуелділік синдромы жоқ, 
бірақ есірткіні өзіне зиянды түрде тұтына­
тын адамдарға консультациялық бақылау 
енгізілді. Онымен бүгінде 3 мыңға жуық 
адам қамтылды. Наркологиялық көмек 20 
өңірлік психикалық денсаулық орталық­
тарында, 79 қалалық және 205 аудандық 
кабинеттерде көрсетіледі, сондай-ақ Рес­
публикалық ғылыми-практикалық психи­
калық денсаулық орталығы жұмыс істеп 
тұр. Медициналық-санитарлық алғашқы 
көмек деңгейінде 94 жастардың денсаулық 
орталығы бар, оған 2024 жылы 700 мыңнан 
астам адам жүгінді. 2025 жылы емдеудің 
тиімділігін арттыру бойынша жаңа әдісте­
мелік ұсынымдар бекітілді. Ауруханаға 
жатқызуға қарсы көрсетілімдер тізбесін 
қайта қарау жалғасуда екен. Алайда маман­
дар мәселенің салдарымен емес, алдын 
алумен айналысуымыз керегін еске салады.

– Біз саналы және бейсаналы түрде 
ненің жақсы және ненің жаман екенін се­
земіз. Дәп сондай есірткінің елітетінінен 
де хабардармыз. Алайда зиянды нәрсеге 
әуестеніп, көп адам жүйке жүйесін құртып, 
психоневрологиялық ауруға душар болған. 
Әлгінде айтқанымдағыдай, аты жаман зат­
қа құмартпас үшін одан аулақ жүру қажет. 
Ең бастысы, отбасында жылу көріп, дұрыс 
тәрбие алған адам, болашақта мықты ма­
ман, қадірлі азамат болып қалыптасады. 
Сондықтан әрбір жас шаңырақ көтергенде 
қоғамға пайдалы ұрпақ әкелуді діттеп, өзі­
нің және болашақ ұрпағының денсаулығы, 
жүйкесі мықты болуы мақсатында әр істі 
ойланып істесе, құба-құп. Қазақ «аш бәле­
ден қаш бәле» деп текке айтпаған, – деп 
пайымдады психолог Анар Серғазина.

Тоқетері, құзырлы органдардың ресми 
мәліметінше, Қазақстанда биылғы жарты 
жылда ондаған тонна есірткі тәркіленіп, 
17 мыңнан астам есірткі сайты бұғатталып, 
21 іс қозғалып, 17 мың адамның нашаға 
тәуелді екені анықталған. Бұл сандардың 
артында қаншама тағдыр, қаншама оқиға 
бары көпке беймәлім.

Дүкен сөрелеріне киік еті де  
қойыла бастады. Бағасы жылқы, 
сиыр және қой етінен арзан екені 
анық. Әйтсе де, дүкеннен сатып 
алуды тиімсіз көріп, даладан 
тегін атып алғысы келетіндер де 
азаяр емес. Бірақ еттің сапасын, 
атылған киіктің етінен адамға 
жұғуы мүмкін кеселі жоғына 
кім кепіл?

Киік еті сатылып жатыр деген ақпа­
рат шыққалы біраз дүкенді аралап 

көрдік. Мысалы, Қарағанды қаласындағы 
«Мясное изобилие» сауда орнында бар 
екен. Бөлшектеліп сатылып жатыр. На­
рықта 1 600 теңгеден сатылады, дегенмен 
мұнда баға 2000-3000 теңгенің аралығында. 
Яғни, нарықтағы бағасына саудагер не 
делдалдар үстемақы қосып отыр. Еті сылы­
нып алынған құр сүйегі ғана арзан деме­
сеңіз, кесек етінің бағасы шарықтап тұр.

– Бұрын киік еті қуырдаққа ғана жа­
рамды деп келдік қой, мұнда көже-қатық­
қа дегенді көріп ойланып қалдым. Қара 
еттен де сорпа шыға ма? Солай болса да 
жеңсік ас қой әрі ауылда өткен балалық 
шағымдағы дәмді еске тағы бір түсіру үшін 
екі-үш кило сатып алмақпын, – дейді қала 
тұрғыны Нұргелді. 

Шынымен де, киік еті жаңа өнім емес. 
Кеңес дәуірінде бұл ет дүкен сөрелерінде 
еркін сатылып, халық арасында танымал 
болған. Алайда қазір еттің сапасын кім 
бақылап отыр? Қыркүйекте Үкіметте өткен 
брифингте Ауыл шаруашылығы министрі 
Айдарбек Сапаров қазір киік етінің саты­
лымда бар екенін, ветеринарлық қызметтер 
жұмыс істеп тұрғанын жеткізген.

– Киік еті бойынша ветеринарлық қыз­
мет жұмыс істеп тұр. Сынама алып, сараптама 
жасағаннан кейін ғана барып бұл жануардың 
еті сауда желілеріне жіберіледі, – деді Айдар­
бек Сапаров.

Сонымен ведомство басшысының сө­
зіне сендік. Бірақ бағаны кім реттейді? 
Сауда және интеграция министрі Арман 
Шаққалиев ет бағасын көтеретіндерге ша­
ра қолданылатынын айтқан еді. 

Алайда бұл жасалып жатқан шара ұзақ­
қа бармайтындай көрінеді. Өйткені Қазақ­
станда киіктердің санын реттеу шаралары 
басталды. Соның әсерінен популяциясы 
800 мың басқа азайтылады. Шегіне жеткен­
де, бақылау да, сатылым да тоқтай қалады.

Негізі, ел арасында сойылған мал 
болмаса, атып алған жануардың 

етіне күмән келтірушілер бар. Яғни, діни 
сенімге байланысты. Бұған қатысты Қазақ­
стан мұсылмандары діни басқармасы «киік­
тер шариғатқа сай атылған жағдайда ғана 
етін жеуге болатынын» айтыпты.

– Ұстайтын аң қолға үйренбеген, жа­
байы болуы керек. Ауланып жатқан аң көз­
ден таса болмауы қажет және аңшы артынан 
қуып отыруы шарт. Себебі Пайғамбарымыз 
көзден таса болған аңды аулауды құптама­
ған. Хадисте: «Бәлкім, оны басқа аңдар 
өлтірген шығар» деген. Екінші бір хадисте: 

«Сен садақ атып өлтіргеніңді көзіңмен 
көрсең, ол аңды же. Ал өлтіргеніңді көзің­
мен көрмесең, жеме» деп айтылған, – дейді 
шариғат және пәтуа бөлімінің маманы 
Елбек Тасболатұлы. 

Сарапшылардың айтуынша, киік еті 
жалпы ет нарығының бар болғаны 1 пайы­
зын ғана құрауы мүмкін. Яғни, бұл ша­
мамен 15-16 мың тонна. Елде жыл сайын 
тұтынылатын еттің ауқымын ескерсек, бұл 
көп көлем емес. Сондықтан киік еті жап­
пай нарыққа таралып та кетпейді, дәмін 
аңсағандар болмаса, көпшілік сатып ала 
да бермейді. 

Ал киік етінің адам ағзасына пайда не 
зияны бар ма? Қазақстанның тағамтану 
академиясы киіктің етін зерттеп, пайдалы 
қасиеттерін анықтаған екен. Олардың есе­
бінше, 100 грамм еттің құрамында ақуыздар 
– 20 грамм,  майлар – 9 грамм, D дәрумені 

– 9,2 микрограмм,  B5 дәрумені – 8 мил­
ли-грамм, темір – 3,9 миллиграмм, мырыш 
– 6 миллиграмм, L-карнитин – 132 мил­
лиграмм. Сондай-ақ киік етінде магний 
мен селен де бар болып шықты. Демек, 
кеселі болмаса қорықпай пайдалана беру-
ге болады.

Сарапшылардың айтуынша, киік еті 
балаларға, жүкті әйелдерге, егде жастағы 
адамдарға, спортзалда және кеңседе ауыр 
жұмыс істейтіндерге пайдалы болмақ. 
Дегенмен сөреден емес, даладан тегін атып 
алғысы келгендер барын айттық. Олар бір 
ғана сөзбен «браконьер» деп аталады. Заң­
сыз, арнайы рұқсатсыз аң ататындар дүкен­
де ет сатылып жатқанын білмеді ме, әлде 
қуып жүріп аңшылықтың қызығына бат­
қысы келді ме, мылтық алып жолға шық­
қандар жетерлік. Оның біразы қолға да 
түсті.

Мәселен, Қарағанды облысының 
Нұра ауданында табиғатты қор­

ғау, криминалдық және патрульдік поли­
ция қызметкерлері бірлесіп өткізген «Мал 
ұрысы» жедел-профилактикалық іс-ша­
расы барысында браконьерлер ұсталды. 
Оқиға 9 қазан күні түнгі сағат 02:40 ша­
масында «Теміртау – Астана» автожолының 
50-шақырымында, Алғабас ауылының 
маңында болған. Полицияның жылжыма­
лы тобы күдік тудырған Mitsubishi Pajero 
автокөлігін тоқтатпақ болған кезде, жүр­
гізуші мен жолаушы полицейлердің тала­

бына бағынбай, жол жиегіне бұрылып 
қашпақ болған. Алайда тәртіп сақшылары­
ның жедел әрі үйлесімді іс-қимылының 
арқасында көлік тоқтатылып, екі ер адам 
ұсталды. Тексеру барысында көліктің жүк 
салғышынан жабайы аңның еті, екі аңшы 
мылтығы, 15 оқ-дәрі, қолдан жасалған 
пышақ және қуатты жарық шам табылды. 
Ұсталғандардың ешқайсысында аң аулауға 
рұқсат беретін құжаттары болмаған. Белгілі 
болғандай, күдіктілер – Саран қаласының 
41 жастағы екі тұрғыны. Аталған дерек 
бойынша сотқа дейінгі тергеу басталды. 
Сонымен қатар Нұра аудандық сотының 
қаулысымен ер адамдар полиция қыз­
меткерлерінің заңды талабына бағынбаға­
ны үшін кінәлі деп танылды.

Ал табиғатты қорғау полициясы Темір­
тау мен Астана тұрғындары жасаған бра­
коньерліктің екі ауыр жағдайын тіркеді. 
Қарағанды облысы полиция департамен­
тінің баспасөз қызметінің мәліметінше, 
жедел іс-қимылдар нәтижесінде, бұлан 
мен ақбөкенді заңсыз аулады деген күдік­
тілер ұсталды. Бірінші фактіні табиғатты 
қорғау полициясы қызметкерлері мен Те­
міртау аңшылық қоғамының қорықшы­
лары бірлескен рейд барысында анықтады. 
Осакаров ауданында екі жол талғамайтын 
көлік тоқтатылған. Автокөліктердің жүк­
салғыштарында жалпы салмағы шамамен 
120 кило болатын бұлан өлекселерінің 
бөліктері табылды. Ұсталған Теміртау қа­
ласының 59 және 56 жастағы тұрғында­
рында аң аулауға рұқсат құжаттары болма­
ған. Олардан аңшылық мылтықтар, оқ-
дәрілер тәркіленді. Екінші жағдай Нұра 
ауданында болды. Табиғатты қорғау поли­
циясының қызметкерлері Охотзоопром 
инспекторымен бірлесіп, Астананың үш 
тұрғыны бар жол талғамайтын көлікті тоқ­
татты. Жүк салғыштан төрт ақбөкеннің 
кесілген өлекселері табылды. 

Тексеру барысында олардың тек бір 
лицензия рәсімдеп, оны тіркетпе­

гені анықталды. Табиғатты қорғау полиция­
сы қызметкерлерінің айтуынша, бұл – аң­
шылық ережелерін өрескел бұзу.

Браконьерлердің дүкен сөресінде саты­
лып жатқан етке ақшасы жетпеді дегенге 
сену қиын, бұл да бір құмардың түрі іспетті. 
Әйтпесе, «аңсыраса аңшы тоқтамайды» деп 
бекер айтпаса керек бұрынғылар. Дегенмен 
оларға қатысты заң қатал. Киіктің қуырда­
ғын жегіңіз келе ме, дүкенге барудан басқа 
жол жоқ.

КИІК ЕТІКИІК ЕТІ  
КЕСЕЛСІЗ БЕ?КЕСЕЛСІЗ БЕ?

Әдебиет БЕЛГІБАЙҰЛЫ,
Қарағанды облысы 

БІЗДІҢ СҰХБАТ

Қазақстан Президентінің жанындағы 
Ұлттық ғылым академиясы Мемлекет бас­
шысының климаттық тұрақтылықты қам­
тамасыз ету және Қазақстанның 2060 
жылға дейін көміртегі бейтараптығына қол 
жеткізу жөніндегі тапсырмаларын іске 
асыру мақсатында 2025 жылғы 30 қазанда 
еліміздегі алғашқы агроклиматтық карбон 
полигонын – KAZ AGRO CARBON-ды 
ашты. Полигон А.Бараев атындағы Астық 
шаруашылығы ғылыми-өндірістік орталы­
ғының базасында орналасқан, ал серіктес 
ретінде Ресей ғылым академиясының 
Аграрлық экология федералдық ғылыми 
орталығы қатысуда.

Полигон типтік агроландшафттық 
аумақта орналасып, экожүйелердің жағ­
дайын жыл бойы бақылауға мүмкіндік 
беретін заманауи жабдықтармен қамтама­
сыз етілген. Мұнда топырақтағы көміртегі 
теңгерімін, CO₂ және CH₄ ағынын өлшейтін 
камералар мен сенсорлар орнатылған, 
сондай-ақ температура, ылғалдылық пен 
жауын-шашын көрсеткіштерін тіркейтін 
метеорологиялық бекеттер жұмыс істейді. 

Сараптамалық бағалаулар бойынша, 
Қазақстанда көміртекті секвестрлеу әлеуе­

ті жылына 535 млн тоннаға дейін жетуі 
мүмкін. Негізі, көміртекті офсеттер сауда­
сы жыл сайын ел экономикасына 25 млрд 
долларға дейін тартуға мүмкіндік береді. 
Яғни, орнықты даму мен экономикалық 
әлеуетті нығайту үшін жаңа перспективалар 
ашады. Полигон фермерлер үшін тәжіри­
белік алаңға айналып, олар жиналған 
көміртегіні сертификаттау және көміртегіні 
квоталау жүйесіне қатысу мүмкіндігіне ие 
болады. Бұл – Қазақстанның көміртегі 
квоталары нарығына ресми түрде шығуына 
және экологиялық нәтижелерді нақты 
экономикалық табысқа айналдыруға жол 
ашады.

Карбон полигонының ашылуы аясын­
да карбонды егіншілікті дамытудағы негізгі 
сын-қатерлер мен полигон жұмысының 
басым бағыттары талқыланған көшпелі 
кеңес өткізілді. Өз сөзінде Ұлттық ғылым 
академиясының президенті Ақылбек Кү- 
рішбаев көміртегі бейтараптығына қол 
жеткізу Қазақстан үшін климаттық мақ­
саттарды жүзеге асырудың басты бағыты 
екенін атады. 

– Біздің елімізде топырақ пен биомас­
сада көміртегіні жинақтау әлеуеті зор. Кең 

жайылымдар мен игерілмеген жерлерді 
қалпына келтіріп, оларды тиімді көміртегі 
қоймасы ретінде пайдалануға болады. Осы 
тұрғыда Ресей ғылым академиясының 
Аграрлық экология федералдық ғылыми 
орталығымен бірлесіп құрылған бұл кар­
бон полигоны азық-түлік қауіпсіздігі мін­
деттерін ұлттық климаттық стратегия 
мақсаттарымен біріктіруге мүмкіндік бе­
реді. Kaz Agro Carbon карбон полигоны – 
көміртегі теңгерімі мен парниктік газдарды 
өлшеу, модельдеу, болжау және басқару 
бойынша бірегей ғылыми-тәжірибелік 
база әрі тиімді алаң болады. Екі елдің ға­
лымдары ауыл шаруашылығы экожүйеле- 
рінде парниктік газдар шығарындыларын 
азайту және көмірқышқыл газын сіңіру 
технологияларын әзірлеп, сынақтан өткіз­
еді. Полигон Қазақстанда ашық мони­
торинг пен сертификаттау деректеріне 
негізделген көміртегі бірліктері нарығын 
қалыптастыруға мүмкіндік беріп, ішкі 
сауданы дамыту мен халықаралық климат­
тық механизмдерге интеграцияланудың 
негізін қалайды, – деді.

Күрішбаевтың сөзінше, ауыл шаруа­
шылығы өндірушілері үшін полигон эко­
логиялық және экономикалық артықшы­
лықтарды біріктіретін маңызды құрал 
болмақ. Ол оларға ғылыми-зерттеулер мен 
сынақтардың нәтижелерін нақты өндіріс­
тік жағдайларда қолдануға, жиналған 

көміртегіні сертификаттау жүйесіне және 
квоталау механизмдеріне қатысып, көмір­
тегі несиелері мен қосымша табыс алуға 
мүмкіндік бермек.

Көміртекті егіншілікті табысты дамыту 
үшін Қазақстанда агроэкожүйелердегі 
көміртегіні басқарудың жүйелі моделі 
қажет. Осы бағыттың маңыздылығын мо- 
йындай отырып, академия ұзақмерзімді 
ғылыми-техникалық бағдарламаға арнал­
ған «Карбонды егіншіліктегі топырақ 
көміртегін және парниктік газдарды бас­
қарудың кешенді және интеграцияланған 
тәсілдері: топырақ құнарлылығын арттыру 
және аграрлық сектордың климаттық 
тұрақтылығын қамтамасыз ету стратегия­
сы» атты техникалық тапсырма жобасын 
әзірлеген.

Ресейлік әріптестер екі ел арасындағы 
карбондық «полигонын» ашу жөніндегі 
келісімдердің маңыздылығын және оны 
іске асырудың нақты қадамдарын жоғары 
бағалап отыр. Бұл Қазақстан мен Ресей 
арасындағы бірлескен ғылыми-зерттеу, 
климаттық және агротехнологиялық бас­
тамаларды дамытуға жаңа серпін бере- 
ді.

Басқосуға тиісті ведомство өкілдерімен 
қатар, шетелдік ғалымдар да қатысты. 
Алдағы уақытта полигон Қазақстанда 
көміртегі бірліктерін сертификаттау және 
квоталау жүйесіндегі орталыққа айналып, 
көміртегі нарығын қалыптастыру және 
халықаралық климаттық жобаларды бір­
лесіп іске асыру бағытында практикалық 
ынтымақтастық алаңы болмақ.

– Асқарбек Қабыкенұлы, білім сапасын 
көтеру – мемлекеттік маңызы бар міндет. Оған 
ел Президенті ерекше көңіл бөліп отыр. Қа­
зақстандық оқушылардың білім сапасы қазір 
халықаралық бағалауда қандай деңгейде? 

– Алдымен осы тақырыпты көтеріп 
отырған Aiqyn газетінің шығармашылық 
ұжымына алғыс айтамын. Ал нақты мәсе­
леге келер болсақ, білім сапасына қазір 
халықаралық зерттеулер, яғни PISA зерт­
теуі негіз болады. Осы зерттеулерді сарала­
сақ, қазақстандық оқушылардың PISA 
2022 зерттеуіндегі көрсеткіштері 2012 жыл- 
ғы зерттеумен салыстырғанда, өкінішке 
қарай төмендеп кеткен. Бұл кейінгі 10 
жылдағы білім сапасының ахуалы. Ал PISA 
зерттеулері сапаны оқушылардың оқу, жа­
ратылыстану және математикалық сауат­
тылықтарын 6 деңгейлік тапсырмалар 
негізінде анықтайды. Оның 1-4 деңгейлері, 
негізінен, алған білім деңгейін анықтауға 
бағытталса, 5-6 деңгейлік тапсырмалары – 
оқушылардың алған білімін өмірде қалай 
пайдалана алатынын және құзыреттерінің 
қалыптасу деңгейін анықтайды. Өкінішке 
қарай, PISA 2022 зерттеуінде қазақстандық 
оқушылардың тек 3-4%-ы ғана 5-6 деңгей­
лік тапсырмаларды орындай алған, ал 96-
97%-ы мұндай тапсырмаларды орындай 
алмаған. Осыдан-ақ елдегі оқушылардың 
білім деңгейін өзіңіз бағамдай беріңіз... 

– Сонда бізде білім сапасы неге төмен, 
оның себебі неде? 

– Басты себеп, біз балаға білімді оның 
психологиялық-физиологиялық даму 
ерекшеліктеріне сәйкес бермей отырмыз. 
Біз 2003 жылдан бері жүргізілген PISA 
зерттеулерінің нәтижелерін саралап, білім 
сапасы озық елдерді анықтадық. Олар: 
Сингапур, Макао (Қытай), Жапония, Оң­
түстік Корея, ҚХР, Гонконг (Қытай), Эсто­
ния, Канада, Финляндия және Польша 
елдері. Алдымен осы елдердің білім беру 
модельдеріне жүгіндік. Сөйтсек, бұл ел­
дерде білім беру моделі балалардың пси­
хологиялық-физиологиялық даму ерекше­
ліктеріне сәйкес қабылданған. Мәселен, 
6-11 жас аралығында балалардың бойында 
назар салу, ойлау, есте сақтау, сөйлеу сияқ­
ты танымдық және психикалық процестер 
дамып, жас өркеннің әртүрлі ғылымның 
негіздерін меңгеру үшін қажетті қабілеттері 
қалыптаса бастайды. 12-14 жас аралығында 
олардың ойлау қабілеттері жетіліп, өз беті­
мен жұмыс істеу қабілеттерінің қалыпта­
суына байланысты оқу іс-әрекеті жаңа 
деңгейге көтеріледі. Ал 15-17 жас аралы­
ғында оқушы өзін-өзі таниды, өмірлік 
жоспарлар құрады, оқуға деген қызығушы­
лығы артады, соның негізінде қалаған 
білімін терең меңгеруге талпынады. 
Жоғарыдағы елдерде балалардың осы даму 
ерекшеліктері ескеріліп, 6+3+3 делінетін 
білім беру моделі қабылданған. Демек, 
олар 6 жыл (6-11 жас аралығы) –  бастауыш 
мектепте, 3 жыл (12-14 жас) – орта, 3 жыл 
(15-17 жас) – жоғары мектепте білім алады. 
Ал Қазақстанда 4+5+2 моделімен жұмыс 
істейтін 11 жылдық білім беру жүйесі  
қалыптасқан. Бір қызығы, әлемнің бірде-
бір елінде мұндай модельмен білім беретін 
мектеп жоқ, себебі бұл модель бойынша 

оқыған балалар жақсы білім ала алмайды 
деп есептелінеді. 

– Осы айтқандарыңызды нақты бір 
мысалмен дәлелдей аласыз ба? 

– Әрине! Бізде бастауыштан көшіп, 
5-сыныпқа барған оқушылардың білімі 
күрт төмендейді. Себебі бізде 10 жасында 
бастауыш мектепті бітірген балалар орта 
мектептің 5-сыныбына келеді. Онда ғы­
лымның негіздері берілетін түрлі пән оқы­
тылады. Ол пәндерде берілетін білім маз­
мұны балалардың психологиясы мен фи­
зиологиялық даму ерекшелігіне сәйкес 
келмейтіндіктен, оқушы ол пәндерді түсіне 
алмай жатады. Мұғалімдер қанша тырысса 
да, оқушы қанша талпынғанымен, оларды 
түсіну өте қиын. Бұл –мектеп өмірінде бар 
шындық, оны барлығымыз да білеміз, 
көріп жүрміз. Ал 5-6-сыныптарда берілетін 
білімді дұрыс меңгермеген оқушылар 
жоғары сыныптарда жақсы оқып кете 
алмайды, себебі алынбаған білім олқылығы 
әсер етеді.  

– Сонда біздің елдің білім беру саласында 
жаңашылдық, өзге елдермен салыстыра­
тындай өзгешеліктер жоқ дегіңіз келе ме? 

– Жалпы, балаларға білім беру  педа­
гогикалық тұрғыдан аса күрделі процесс. 
Мысалы, барлығымыз мектепте химия 
пәнін оқыдық. Менделеевтің периодтық 
жүйесін жаттадық. Енді осы пәнге қатысты 
бірер қарапайым сұрақ. Күнделікті өмірде 
пайдаланылатын сұйық сабындардың 
сыртында оның химиялық құрамы жазыл­
ған. Біз соларға қарап бір сабынның екінші 
сабыннан қандай айырмашылығы бар 
екенін айта аламыз ба?! Ойланатын дү­
ние... Егер де оқыған-тоқыған дүниені 
күнделікті тұрмыста пайдаланбайтын 
болсақ, онда оны не үшін оқыдық? Көр­
діңіз бе?! Дәл осы секілді басқа пәндерге 
қатысты да көп мысал келтіруге болады. 
Осы жайларды білген танымал ғалымдар 
кезінде қатты күйзелген. К.Ушинский: «Біз 
кез келген жарамсыз қоқысты баланың 
басына құя береміз, ал бала оны қалай 
пайдалануды білмейді» десе, В.Бацын: 
«Бала өмірінің ең маңызды шағында 10-11 
жыл бойы мектепте алған білімінің 90%-
дан астамы жарамсыз болып қала береді» 
деп бекерден-бекер жазбаған болар... 

– Ал бұл түйткілдердің түйінін дамыған 
елдер қалай шешіп отыр? 

– Біз Қазақстан мен Ұлыбританияда 
биология пәні қалай оқытылатынын 
сараладық. Бұл пән де күрделі пәндердің 
бірі. Екі елде де Биология пәнінің «Тыныс 
алу» бөлімі бар. Міне, осы тақырып бо­
йынша Қазақстандық оқулықта 11 тақырып 
берілген болса, Ұлыбритания оқулығын- 
да 3 қана  тақырып берілген. Бізде әр 
тақырыпты оқығанда көп көлемде ақпарат 
беріледі және олар ғылыми сипатта бола­
ды, ал Ұлыбританияда көлемді ақпарат 
берілмейді, әр тақырып тәжірибеге бағыт­
талып, өмірлік жағдаяттармен байланыс­

тырылып оқытылады. Бұл тақырыпта 
оқығанда дұрыс тыныс алу балалардың 
өміріне қаншалықты маңызды екенін 
түсіндіруге көп көңіл бөлінеді. Бұл біздің 
мектепте оқушыларға әр пән бойынша көп 
білім, көп ақпарат берітінімізді, есесіне 
«оқушылардың құзыреттерін қалыптас­
тырып, нәтижеге бағытталған білім беру» 
парадигмасына өте алмай келе жатқаны­
мызды көрсетеді. Бұл – өте өкінішті жағ­
дай. Алдағы уақытта енгізілуге жоспар­
ланып жатқан жаңа білім беру стандарты 
мен оқу бағдарламарының сапасына, 
ғалымдар мен мұғалімдар тарапынан сыни 
пікірлер көп айтылды. Бірақ, өкінішке 
қарай олар ескерілмей келеді. 

– Сонда біздің білім беру саласына жауап- 
тылар дамыған елдердің тәжірибесін білмей 
ме, зерттемеген бе, әлде бұның басқа сыры 
бар ма? Құпия болмаса, айтыңызшы... 

– Біз Қазақстан мен Жапония, 
Оңтүстік Корея, Финляндия және Канада 
елдерінің 7-9-сыныптарда оқитын пәндері 
мен олардың жүктемелерін салыстырдық. 
Бір ғана жағдайға көңіл аударайық. Бұл 
елдерде осы сыныптарда 4-6 негізгі пән 
оқытылса, бізде 7-8-сыныптарда 13, ал 
9-сыныпта 14 негізгі пән оқытылады. 
7-9-сыныптарда химия, биология, геогра­
фия пәндері бізде жеке-жеке пән ретінде 
578 сағат көлемінде оқытылатын болса, 
жоғарыдағы елдерде осы пәндер топтас­
тырылып ғылым пәні ретінде 1,8 есе аз, тек 
324 сағат қана оқытылады. Осыған қара­
мастан, бұл елдердің оқушыларының 
жартылыстану сауаттылығы біздің оқушы­
лардың жартылыстану сауаттылығына 
қарағанда әлдеқайда жоғары екенін PISA 
зерттеулері көрсетіп тұр. Енді жоғары 
сыныптарға келейік. Бізде жоғары, яғни 
10-11-сыныптарда балалар 2 жыл оқиды, 
ал бұл елдерде жоғары мектепке 10-12-сы- 
ныптар жатады, яғни балалар 3 жыл оқиды. 
Біз еліміздің жоғары мектебі мен бұл ел­
дердің жоғары мектебін мүлде салыстыра 
алмаймыз. Себебі олар өзгеше жұмыс іс­
тейді. Бізде оқушыларға жаратылыстану, 
математикалық және қоғамдық-гумани­
тарлық бағыттар бойынша білім беру 
қарастырылған. Осы екі бағытта 78-89% 
көлемінде бірдей пәндер оқытылады, 
шынын айтқанда, бірдей білім беріледі. Ал 
бұл елдерде 10-12-сыныптардың басты 
мақсаты – оқушылардың болашақта 
таңдаған мамандығын университеттерде 
жақсы меңгеруіне қажетті білім беріледі. 
Мысалы, инженерлік мамандықты таңда­
ған оқушылар мен дәрігерлік мамандықты 
таңдаған оқушылар 3 жыл бойы бөлек жеке 
оқу бағдарламаларымен білім алады. 

– Демек, біздегі нақты ғылым мен тех­
никалық білім-ғылымның дамымай отыр­
ғанына осы себеп дегіңіз келеді ғой? 

– Өкінішке қарай, солай. Біздің техни­
калық университеттерді тәмамдаған жүз­
деген-мыңдаған инженердің бірде-бірі осы 

күнге дейін бір қарапайым кір жуатын 
машина жасап шығарды ма?! Немесе «Қа­
зақстанда жасалған» деген бізде әлемдік 
брендтер бар ма?! Жоқ. Себебі техникалық 
университеттерге келген жас түлек мек­
тепте ешқандай арнайы білім алмаған­
дықтан, университеттерде берілетін білімді 
терең меңгере алмайды. Ал дамыған 
елдерде техникалық университеттер бір 
мамандықтың өзін екі түрлі оқу бағдарла­
малары негізінде даярлайды. Бірі өндірісте 
жұмыс істейтін инженерлер, екіншісі 
ғылыми-инженерлер. Бізде тек өндірісте 
жұмыс істейтін инженерлер дайындайды, 
бірде-бір университет ғалым-инженерлер 
дайындамайды. Оларды оқыту бағдарла­
малары университеттердің оқу процесіне 
енгізілмеген. Себебі ондай оқыту бағдар­
ламаларын мектептен келген түлектер 
меңгере алмайды. Біз, өкінішке қарай, бұл 
елдерден техникалық кадрлар дайындауда 
бір саты артта қалып келеміз. Бізде әлі 
ғалым-инженерлер дайындау жұмыстары 
басталған жоқ. Елдің ғылыми-техникалық 
дамуда кенже қалып келе жатуының басты 
себебі – осы. 

– Қазір елімізде көптеген шетелдік 
ЖОО-ның филиалдары ашылып жатыр. 
Енді осы оқу орындарында оқыған жастары­
мыз жақсы білім алатын болар? 

– Жоқ, ала алмайды. Рас, кейінгі жыл­
дары елімізде шетелдердің танымал универ­
ситеттерінің филиалдары ашылып жатыр. 
Біз қазірдің өзінде осы филиалдарда оқитын 
жастарымыз сол елдерде оқитын студенттер 
сияқты жақсы білім ала алмайтынын, ауыр 
да болса, ащы шындық ретінде ашық айтуы­
мыз керек. Себебі ол елдерде бұл универси­
теттерге мектепте 12 жыл оқыған және оның 
соңғы 3 жылында, сол университеттерде 
оқытылатын күрделі пәндерді терең меңгеру­
ге қажетті арнайы білім алған түлектер 
келеді, ал біздің түлектер мектепте ондай 
білім алмайды. Сондықтан олар универси­
тетте жақсы білім ала алмайды.  

– Түсінікті. Асқарбек Қабыкенұлы, 
Мемлекет басшысы 2020 жылы Түркістан 
қаласында өткен Ұлттық қоғамдық сенім 
кеңесінің отырысында: «Қазақстан оқушы­
лардың білім деңгейін халықаралық баға­
лауда дамыған елдерден айтарлықтай артта 
қалды. Оның басты себебі – осы аса маңыз­
ды салада жүйелі және ойластырылған ре­
формалардың жоқтығы» деп атап көрсетті. 
Сіздіңше, қазір елімізде қандай реформа 
жүргізілу керек және оны қалай жүргізу керек 
деп ойлайсыз? 

– Иә, расымен, Мемлекет басшысы 
айтқандай, жүйелі және ойластырылған 
реформа жүргізу керек. Біз Мемлекет 
басшысы Қ.Тоқаевтың орта білім сапасын 
көтеру мақсатында ойластырылған жүйелі 
реформа жүргізу туралы айтқан ұсынысын 
толық қолдаймыз. Білім сапасын көтеру 
үшін басқа да шешілуі қажетті проблема­
лардың бар екенін білеміз. Бірақ жоғарыда 

айтылған проблемалар шешілмей білім 
сапасын дамыған елдердің сапасы деңгейі­
не көтере алмаймыз. Еліміздің мектепте- 
рінде жүздеген-мыңдаған дарынды жақсы 
ұстаз бар. Біздің балаларымыздың білім алу 
қабілеті өте жоғары. Әрі оны әлем мойын­
дап отыр. Ал осы оқушыларымыздың білім 
сапасының әлемдік деңгейде төмен болуы­
на олардың да, оларды оқытып отырған 
мыңдаған мұғалімнің де ешқандай кінәсі 
жоқ. Оған білім сапасының идеологиясын 
жасап отырған идеологтар кінәлі. Олар 
еліміздің орта білім беру сапасын көтерудің 
дұрыс жолын көрсете алмай келеді. Сон­
дықтан жүйелі реформа жүргізгенде алды­
мен оқушыларға жас ерекшеліктеріне, 
яғни олардың психологиялық-физиоло­
гиялық даму ерекшеліктерін ескере 
отырып, олар меңгере алатын білімді ғана 
беру керек. Сонымен бірге олардың бо­
йында бар қабілетін, құзыретін дамыта 
отырып, алған білімін өмірде пайдалана 
алатындай етіп беру керек. Бір сөзбен айт­
қанда, оқушылардың құзыретін қалыптас­
тыра отырып, нәтижеге бағытталған білім 
беруге негізделген, 12 жылдық білім беру 
моделіне көшу керек. Бұл – әлемнің 
дамыған елдерінде іске асырылған дүние. 
Бізге жаңа бір дүние ойлап табудың қажеті 
жоқ. Сол елдерді зерттеп, сол зерттеу нә­
тижелерін өзіміздің ұлттық ерекшелігімізді, 
ұлттық қарым-қабілеттеріміз бен қасиет­
терімізді ескере отырып қана іске асырсақ 
болды. Ниет болса, бұл жұмыстар да іске 
асар. Мұндай зерттеулер жүргізу үшін көп 
қаражат қажет емес. Бұл техника саласында 
емес, педагогика саласында жүргізілетін 
зерттеулер ғой. Оған атом электр стансасын 
салуға қажетті қаражаттың мыңнан бір 
бөлігі ғана жетеді. Ал соның негізінде, жас 
ұрпаққа әлемдік деңгейде сапалы білім 
беретін болсақ, онда озық білім алған жас­
тарымыздың ел экономикасына беретін 
пайдасы қазіргіден мыңдаған есе артық 
болар еді. Әлемнің барлық озық елдері 
«білім – білік – дағды» парадигмасынан 
кетіп, білім берудің жаңа парадигмасына 
өткеніне 30 жылдай уақыт болса да, біз әлі 
бұл парадигмаға өте алмай, оқушыларға 
сапалы білім бере алмай отырмыз. Демек, 
білім сапасын көтеруде осы елдерден 
осынша уақыт артта қалып келе жатқаны­
мызды мойындауымыз керек.  

– Сіздіңше, сонда қазір не істеуіміз 
керек? 

– Қайталап айтамын, 6+3+3 моделімен 
жұмыс істейтін 12 жылдық мектепке көшу 
керек. Болды. Ал қазір бізде 12 жылдық 
мектеп туралы әңгіме көтерілетін болса, 
біраз жұрт қаражат жоқ деп бұл мәселенің 
шешілуін кейінгі сырып, кешеуілдете 
береді. Мен бұны ел келешегін, ұрпақ 
болашағын ойламайтын және білім беру 
проблемасын мүлде түсінбейтін жандардың 
пікірі деп есептеймін. Шетелдердің озық 
тәжірибелерін ескере отырып, 12 жылдық 
мектепке өтуді 4 кезеңде іске асыруға бола­
ды. Алдымен 2 жыл көлемінде тиянақты 
ҒЗЖ жүргізіп,  бастауыш мектептің білім 
мазмұнын жасап, 1-сыныптың оқу құрал­
дарын дайындау керек. Екінші кезеңде, 
жыл сайын бір сыныптан жаңа оқу бағдар­
ламасына көшу және 7-9-сыныптардың 
білім мазмұнын жасау қажет. Үшінші  
кезеңде 7-9-сыныптардың өтуін қамтама­
сыз етіп, 10-12-сыныптардың білім бағдар­
ламасын жасау керек. Сосын төртінші 
кезеңде 10-12-сыныптардың өтуін қамта­
масыз етсек болды. Сонда мектептерге 
12-сыныпта оқитын оқушылар 12 жылдан 
кейін ғана келетін болады. Ол уақытта 
елімізде қосымша бір сыныпты оқытуға 
қажетті жағдай болады деп есептейміз. 
Осындай реформа жүйелі түрде жүргізілетін 
болса, онда алдағы 7-8 жылда бастауыш 
мектеп оқушыларына озық елдер дең- 
гейіндегі білім бірілетін болады. Бастауыш 
мектепте алған білім жалпы білімнің мық­
ты тұғыры болады да, алдағы уақытта қа­
зақстандық оқушылардың білім сапасы 
жоғары деңгейге өзінен-өзі сатылап 
көтеріле береді. Балаларымыз сапалы білім 
алатын болса, еліміздің ғылыми-техни­
калық әлеуеті мен экономикасы өсіп, 
халықтың әл-ауқаты да түзелері сөзсіз. 

– Әңгімеңізге рақмет! 

Сұхбаттасқан Бекәлі ЖӘДІК

ОЛҚЫЛЫҚ

Біз осы «ұят боладыны» ұлықтап жүргенде, ұрпақ сауатын уыстан шығарып алған 
жоқпыз ба? Шындығында, білімсіздің күні ғаріп дегенді бәріміз білеміз. Біле тұра, бұған 
бас ауыртқымыз келмейтіні соншалық, қазір тіпті жауапкершіліктің өзін күнделікті 
күйбең тірлікке жаба салатынды шығардық. Ал ел ертеңінің еңселі болмағы – ұрпақтың 
естілігінде. Оны мұғалімдердің тамыз конференциясына тұңғыш рет қатысқан Мемле-
кет басшысы да шегелеп тұрып айтты. Оның үстіне, дәл осы білім беру саласы тәуел-
сіздік жылдары ең көп реформаны бастан өткерді. Сондықтан болар, ағарту саласына 
айтылатын алғыс та, арыз-шағым да аз емес. Осыны ескергендіктен, біз қазіргі білім 
беру саласының сапасы мен ағарту саласының ақсап жатқан тұстарын түгендеу үшін 
ҚР Мемлекеттік сыйлығының лауреаты, Қазақстан педагогикалық ғылымдар академия-
сының президенті Асқарбек Құсайыновты әңгімеге тартып, сұхбат құрған едік.

Асқарбек ҚҰСАЙЫНОВ:

БАЛА ОҚЫҒАНЫН
ТҰРМЫСТА ПАЙДАЛАНБАСА –

АЛҒАШҚЫ КӨМІРТЕК ПОЛИГОНЫ АШЫЛДЫ
Жаһандық климат жыл сайын өзгеруде, осыған байланысты парниктік 
газдарды азайту жөніндегі халықаралық міндеттемелер бар екені бел-
гілі. Бұл жағдайға қарамастан карбонды егіншілік аграрлық секторды 
дамытудың стратегиялық бағытына айналып отыр.

ТЫНЫС

Назгүл НАЗАРБЕК,
Түркістан облысы

АЙҚЫНДАМА

Қазақстан Республикасының Эко­
логиялық кодексінің 57-бабының 6-тар­
мағына сәйкес, «Астана қаласының сәулет, 
қала құрылысы және жер қатынастары 
басқармасы» ММ «Астана қаласының 
Бас жоспары. Түзету» (бұдан әрі – Бас 
жоспар) жобасына қатысты стратегиялық 
экологиялық бағалау (бұдан әрі – СЭБ) 
жөніндегі есеп уәкілетті органға жол­
данғанын хабарлайды.

СЭБ есебінің мақсаты  – Қазақстан 
Республикасы Экологиялық кодексінің 
57-бабына сәйкес, Бас жоспарды іске 
асыру кезіндегі қоршаған ортаға ықтимал 
елеулі әсерлерді, сондай-ақ ақылға 
қонымды баламаларды бағалау.

Бас жоспардың қолданылу мерзімі: 
2026-2035 жылдар

Ескертулер мен ұсыныстарды қабылдау 
мерзімі: СЭБ есебі ресми интернет-ресурста 
орналастырылған күннен бастап 30 
күнтізбелік күн ішінде

СЭБ әзірлеуге жауапты орган: Астана 
қаласының әкімдігі 

СЭБ тапсырыс беруші: «Астана 
қаласының сәулет, қала құрылысы және 
жер қатынастары басқармасы» ММ

СЭБ әзірлеушісі: «Зеленый мост» 
ЖШС

СЭБ материалдары бойынша қоры­
тынды беретін уәкілетті орган: Қазақстан 
Республикасы Экология және табиғи 
ресурстар министрлігі

Жұртшылықты (азаматтар мен заңды 
тұлғаларды) келесі сұрақтар бойынша өз 
ескертулері мен ұсыныстарын білдіруге 
шақырамыз:

1. Бас жоспарды іске асырудың эко­
логиялық және әлеуметтік аспектілері 

есепте қаншалықты толық әрі дұрыс 
көрсетілген?

2. Қоршаған орта мен халық денсау­
лығына ықтимал әсерлердің маңыздылығы 
туралы есептің қорытындылары негізді 
деп санайсыз ба?

3. Ұсынылған теріс әсерлерді болғызбау, 
азайту немесе орнын толтыру жөніндегі 
шаралар жеткілікті ме? Сіз қандай қосымша 
шараларды ұсынар едіңіз?

4. СЭБ есебінде қолданылған дерек­
терге, әдістемелерге және қорытынды 
тұжырымдарға қатысты ескертулеріңіз 
немесе ұсыныстарыңыз бар ма?

Ескертулер мен ұсыныстарды жолдау 
үшін байланыс ақпараты:

Қазақстан Республикасының Экология 
және табиғи ресурстар министрлігі 

Астана қаласы, Мәңгілік Ел даңғылы, 
8, Экологиялық саясат департаменті

Тел.: 8 (7172) 74-02-83
e-mail: b.zhartybaeva@ecogeo.gov.kz, 

n.kunanbaeva@ecogeo.gov.kz
ЭТРМ кеңсесі:
+7 7172 74-08-44
e-mail: k.kense@ecogeo.gov.kz
«Зеленый мост» ЖШС
Тел. 8 (7172) 98-68-07
e-mail: info@green-bridge.kz
СЭБ материалдары орналастырылған:
ҚР Экология және табиғи ресурстар 

министрлігінің интернет-ресурсында 
(«Қызмет» бөлімі – «Негізгі құжаттар» 
– «Стратегиялық экологиялық бағалау» 
бөлімі)

Әзірлеуші-мемлекеттік органның 
интернет-ресурсында: https://www.gov.
kz/memleket/entities/astana-saulet/docu­
ments/details/847375?lang=ru

Сатып алуды ұйымдастырушы: Қожа Ахмет Ясауи атындағы 
Халықаралық қазақ-түрік университеті (бұдан әрі – Университет). 

Мекенжайы: Түркістан қаласы, Б.Саттарханов даңғылы, №29В 
мекенжайда орналасқан. 

Байланыс телефоны: +7(7253) 36-36-36, +7(7253) 36-36-62.
 Сатып алу әдісі: Университеттің «Сатып алу және сату» регламентінің 

(бұдан әрі – Регламент) 23-бабы f) тармақшасы негізінде конкурс 
тәсілімен Университеттің Н.Назарбаев көшесі, №23 мекенжай 
ғимаратындағы мүгедектерді оңалту орталығына қажет етілген құрал-
жабдықтармен, жиһаздармен жабдықтауды лоттар бойынша және 
техникалық ерекшелікке сәйкес сатып алу.

1-Лот: Электрондық және ақпараттық жабдықтар
2-Лот: Кеңсе және жиһаз бұйымдары
3-Лот Өнеркәсіптік ас үй жабдықтары 
4-Лот Асхана және сервиздік ыдыс-аяқтар
5-Лот Текстиль және тұрмыстық бұйымдар
6-Лот Қауіпсіздік, бақша және техникалық құрал-жабдықтар
Сатып алуға қатысу шарттары: Жұмыстарды орындау мерзімі 45 күн­

тізбелік күн. Сатып алуға қатысушылар Университет Регламентінің 10-ба­
бына сай баға ұсыныстарымен бірге төмендегі құжаттарды ұсыну қажет.

1. әлеуетті өнім берушінің қаржылық жағдайы туралы банктен 
алған анықтамасы (құжаттары); 

2. әлеуетті өнім берушінің бухгалтерлік балансы немесе оның 
талап етілген бөлімдері, егер жоқ болса, оған теңестірілген өзге де 
құжаттары; 

3. әлеуетті өнім берушінің орындаған жұмыс көлемін растайтын 
жалпы табысы туралы анықтамасы немесе сатып алу нысаны болып 
табылатын жұмысты орындау саласындағы тәжірибесін растайтын 
құжаттары; 

4. Кәсіби және техникалық біліктіліктерін анықтау үшін келесі 
құжаттарды тапсыру талап етіледі: әлеуетті өнім берушінің заң 
талаптарына сәйкес тиісті құзыретті органдарға тіркеле отырып, 
жұмыс істеуге рұқсат алғанын және баға ұсынысын жасауға құзыреттілігін 
растайтын құжаттары; Баға ұсынысы (баға ұсыныстарын беру кезеңінде 
ҚҚС төлеуші болып табылған жағдайда ҚҚС төлеуші екендігін 
растайтын құжаттарын қоса ұсына отырып, баға ұсыныстарының 
шегінде ҚҚС қоса есептеп ұсыну қажет). 

 5. әлеуетті өнім берушінің мемлекеттік немесе жеке секторда 
шарт негізінде осы немесе осыған ұқсас тауарларды жеткізгендігін 
растайтын құжаттары, атап айтқанда соңғы он бес жыл ішінде 
тауарларды жеткізу саласындағы тәжірибесін растайтын құжаттары; 

6. әлеуетті өнім берушінің ұйымдық құрылымы толық көрсетілген 
және өткізілетін сатып алудың нысаны болып табылатын тауарды 
жеткізу үшін тиісті біліктілікке ие қызметкерлерінің және өткізілетін 
сатып алудың нысаны болып табылатын тауарды жеткізуге қатысты 
әкімшілік (басқарушы) қызметкерлерінің құрамы мен техникалық 
қызметкерлерінің кәсіби білімі мен біліктілігін растайтын құжаттары; 

7. өткізілетін сатып алудың нысаны болып табылатын жұмысты 
орындау үшін қажетті материалдық-техникалық ресурстарының бар 
екендігін растайтын құжаттары; 

8. әлеуетті өнім берушінің тауарларды жеткізудегі ұсынылған 
тауарлардың тікелей өндірушісі немесе ресми дилері екендігін 
растайтын қжаттары; 

9. Өтінімді қамтамасыз ету мақсатында әлеуетті өнім беруші 
ұсынған жалпы сомасының кем дегенде 5%-ы мөлшеріндегі қаражатын 
төмендегі реквизиттерге енгізуі қажет; Тапсырыс беруші: «Қожа 
Ахмет Ясауи атындағы Халықаралық қазақ-түрік университеті» 
мекемесі, Түркістан облысы, Түркістан қаласы, Б.Саттарханов 
даңғылы, 29В, БСН 990440008043, HSBKKZKX KZ436010291000010707, 
«Қазақстан ХалықБанкі» АҚ.

 Сатып алынатын жұмыстардың тізімін (қосымша) http://ayu.edu.
kz сайтының хабарландыру парақшасынан және/немесе Түркістан 
қаласы, Б.Саттарханов даңғылы, 29В мекенжайда орналасқан 
Қ.А.Ясауи атындағы қазақ-түрік университеті, Ректорат ғимараты, 
203-кабинеттен алуға болады. 

 Сатып алуға өтінімді өткізу орны және уақыты:
 Сатып алуға қатысуға баға ұсыныстары арнайы конвертке салынып, 

тізімделіп, парақшалар бауланып, нөмірленген түрде мөр басылып, 
хабарландыру жарияланған уақыттан бастап 7 күнтізбелік күн ішінде 
Түркістан қаласы, Б.Саттарханов даңғылы, 29В мекенжайда орналасқан 
Қ.А.Ясауи атындағы қазақ-түрік университеті, Ректорат ғимараты, 
203-кабинетте қабылданады.

Комиссия отырысы болатын күні және уақыты: 13.11.2025 ж. (16:00), 
201-кабинет.

Сатып алуды ұйымдастырушы: Қожа Ахмет Ясауи атындағы 
Халықаралық қазақ-түрік университеті (бұдан әрі – Университет). 

Мекенжайы: Түркістан қаласы, Б.Саттарханов даңғылы, 
№29В мекенжайда орналасқан. 

Байланыс телефоны: +7(7253) 36-36-36, +7(7253) 36-36-62.
Сатып алу әдісі: Университеттің «Сатып алу және сату» 

регламентінің (бұдан әрі - Регламент) 23-бабы f) тармақшасы 
негізінде конкурс тәсілімен Университеттің №1 бас оқу 
ғимаратындағы №702 аудиториясына YASAWI STARTUP 
инновациялық орталығы кабинетін қажет етілген құрал-
жабдықтармен, жиһаздармен жабдықтауды техникалық 
ерекшелікке сәйкес сатып алу.

Сатып алуға қатысу шарттары: Жұмыстарды орындау 
мерзімі 30 күнтізбелік күн. Сатып алуға қатысушылар 
Университет Регламентінің 10-бабына сай баға ұсыныстарымен 
бірге төмендегі құжаттарды ұсыну қажет.

1. әлеуетті өнім берушінің қаржылық жағдайы туралы 
банктен алған анықтамасы (құжаттары); 

2. әлеуетті өнім берушінің бухгалтерлік балансы немесе 
оның талап етілген бөлімдері, егер жоқ болса, оған теңестірілген 
өзге де құжаттары; 

3. әлеуетті өнім берушінің орындаған жұмыс көлемін 
растайтын жалпы табысы туралы анықтамасы немесе сатып 
алу нысаны болып табылатын жұмысты орындау саласындағы 
тәжірибесін растайтын құжаттары; 

4. Кәсіби және техникалық біліктіліктерін анықтау үшін 
келесі құжаттарды тапсыру талап етіледі: әлеуетті өнім 
берушінің заң талаптарына сәйкес тиісті құзыретті органдарға 
тіркеле отырып, жұмыс істеуге рұқсат алғанын және баға 
ұсынысын жасауға құзыреттілігін растайтын құжаттары; Баға 
ұсынысы (баға ұсыныстарын беру кезеңінде ҚҚС төлеуші 
болып табылған жағдайда ҚҚС төлеуші екендігін растайтын 
құжаттарын қоса ұсына отырып, баға ұсыныстарының шегінде 
ҚҚС қоса есептеп ұсыну қажет). 

 5. әлеуетті өнім берушінің мемлекеттік немесе жеке 
секторда шарт негізінде осы немесе осыған ұқсас тауарларды 
жеткізгендігін растайтын құжаттары, атап айтқанда, соңғы 
он бес жыл ішінде тауарларды жеткізу саласындағы тәжірибесін 
растайтын құжаттары; 

6. әлеуетті өнім берушінің ұйымдық құрылымы толық 
көрсетілген және өткізілетін сатып алудың нысаны болып 
табылатын тауарды жеткізу үшін тиісті біліктілікке ие 
қызметкерлерінің және өткізілетін сатып алудың нысаны 
болып табылатын тауарды жеткізуге қатысты әкімшілік 
(басқарушы) қызметкерлерінің құрамы мен техникалық 
қызметкерлерінің кәсіби білімі мен біліктілігін растайтын 
құжаттары; 

7. өткізілетін сатып алудың нысаны болып табылатын 
жұмысты орындау үшін қажетті материалдық-техникалық 
ресурстарының бар екендігін растайтын құжаттары; 

8. әлеуетті өнім берушінің тауарларды жеткізудегі ұсыныл­
ған тауарлардың тікелей өндірушісі немесе ресми дилері 
екендігін растайтын құжаттары; 

9. Өтінімді қамтамасыз ету мақсатында әлеуетті өнім 
беруші ұсынған жалпы сомасының кем дегенде 5%-ы 
мөлшеріндегі қаражатын төмендегі реквизиттерге енгізуі 
қажет; Тапсырыс беруші: «Қожа Ахмет Ясауи атындағы 
Халықаралық қазақ-түрік университеті» мекемесі, Түркістан 
облысы, Түркістан қаласы, Б.Саттарханов даңғылы, 29В, 
БСН 990440008043, HSBKKZKX KZ436010291000010707, 
«Қазақстан ХалықБанкі» АҚ.

Сатып алынатын жұмыстардың тізімін (қосымша) http://
ayu.edu.kz сайтының хабарландыру парақшасынан және/
немесе Түркістан қаласы, Б.Саттарханов даңғылы, 29В 
мекенжайда орналасқан Қ.А.Ясауи атындағы қазақ-түрік 
университеті, Ректорат ғимараты, 203-кабинеттен алуға 
болады. 

Сатып алуға өтінімді өткізу орны және уақыты:
Сатып алуға қатысуға баға ұсыныстары арнайы конвертке 

салынып, тізімделіп, парақшалар бауланып, нөмірленген 
түрде мөр басылып, хабарландыру жарияланған уақыттан 
бастап 7 күнтізбелік күн ішінде Түркістан қаласы, Б.Саттарханов 
даңғылы, 29В мекенжайда орналасқан Қ.А.Ясауи атындағы 
қазақ-түрік университеті, Ректорат ғимараты, 203-кабинетте 
қабылданады.

Комиссия отырысы болатын күні және уақыты: 13.11.2025 
ж. (15:00), 201-кабинет.

Стратегиялық экологиялық бағалау жөніндегі есепті жолдау туралы 
ХАБАРЛАНДЫРУ

Жастарды қолдауға бағытталған мемлекеттік 
бастамалардың жемісті мысалы ретінде Малика 
Мұсаходжаеваның тәжірибесін атап өтуге болады. 

Ол биыл Шымкент политехникалық колледжін 
«тоқушы-оператор» мамандығы бойынша аяқтап, 
enbek.kz электронды биржасында жұмыссыз ретінде 
тіркелген. Қысқа уақыт ішінде «Назар Текстиль» 
кілем фабрикасынан жұмыс ұсынысын алып, «Жастар 
практикасы» бағдарламасы аясында кәсіпорында 
зат белгі операторы ретінде еңбек жолын бастады. 

«Фабрикада мен сияқты жастар көп. Күн сайын 
ортақ мақсатпен жұмыс істейміз, тәжірибе 
жинаймыз. Ең бастысы – бағдарлама арқылы 
жалақы аламыз. Практика аяқталған соң осы 
жерде тұрақты қалып жұмыс істегім келеді», – 
дейді жас маман Малика Мұсаходжаева.

Жастарды еңбекке бейімдеу – Қазақстанның 
кадрлық әлеуетін нығайтудың стратегиялық 
маңызы бар бағыт. Жаңа мамандарға тәжірибе 
беру, олардың кәсіби қабілетін дамыту бүгінгі 
еңбек нарығының талабына сай жүйелі 
жүргізілуде. Ресми деректер бойынша Шымкент 
қаласында бүгінде «Жастар практикасы» 
жобасымен – 1 682 жас, «Алғашқы жұмыс 
орны» бағдарламасы бойынша – 352 жас түрлі 
мекеме мен өндіріс орындарында еңбек етіп 
жүр.

Жалпы, бағдарламалар жас түлектерге алғашқы 
тәжірибесін алу ғана емес, тұрақты жұмысқа 
орналасуға жол ашады. Жұмыс берушілер үшін 
де мұндай жоба тиімді, себебі олар жас мамандарды 
өз өндірісінде байқап, біліктілігіне баға беру 
мүмкіндігіне ие болады. Мамандардың айтуынша, 
бұл бастама – нарықта жаңа буын, бәсекеге 
қабілетті кадрлардың қалыптасуына жол ашатын 
маңызды қадам. 

Шымкент  жастар қаласы. Қалада жас буынға 
сенім беріліп, еңбек жолын бастауға барлық 
мүмкіндік жасалып келеді. Мемлекеттік жастар 
саясатының нәтижесінде мыңдаған жас маман өз 
жолын табуда. «Жастар практикасы» секілді 
бағдарламалар тек уақытша жұмыс емес, ертеңге 
нық қадам, болашақ мамандық жолындағы бастау 
болып отыр.

ЖАСТАР ЖҰМЫСПЕН ҚАМТЫЛАДЫ

Шымкент шаһарында жастарды жұмыспен қамту және олардың кәсіби 
дамуына жағдай жасау – мемлекеттік саясаттың басым бағыттарының бірі. 
Осы мақсатта жүзеге асып жатқан «Жастар практикасы», «Алғашқы жұмыс 
орны», «Ұрпақтар келісімшарты» секілді бағдарламалар жас мамандарға 
еңбек нарығына сенімді қадам басуға мүмкіндік беруде. Бүгінде мегапо-
листе 2 мыңнан астам жас осы жобалар арқылы алғашқы еңбек тәжіри-
бесін жинап, болашағын қалыптастырды.

Бетті дайындаған Айзат АЙДАРҚЫЗЫ

Жарысқа қатысатын Қазақстан құрамасының тізімінде 
Данил Мусабаев, Ерлан Тасмағамбетов, Роман Барков, 
Никита Тумаков және Виктория Бутолина бар.

Спортшыларымыз жекелей және синхронды секіру 
бағдарламасында, сондай-ақ ерлер және аралас санатта 
өнер көрсетеді.

Бұған қоса, ерлер құрамасы командалық есепте жүлде 
үшін бақ сынайды.

ИСПАНИЯДА 
ӘЛЕМ ЧЕМПИОНАТЫ 
БАСТАЛДЫ
5-9 қараша аралығында Испанияның 
Памплона қаласында батуттағы гимнас- 
тикадан әлем чемпионаты өтіп жатыр.

8 қарашада байрақты бәсекеде бақ сынайтын 
отандастарымызға арналған салтанатты іс-шара өтеді. 
Айтулы кеште ел намысын қорғайтын спортшыларды 
Токиоға шығарып салады. Бұл додаға 8 спорт түрінен 79 
атлет аттанады. Соның ішінде, жеңіл атлетика, еркін 
және грек-рим күресі, бадминтон, үстел теннисі, жүзу, 
дзюдо және таеквондо бар.

СУРДЛИМПИАДА 
ЖАЛАУЫ ЖЕЛБІРЕЙДІ

Ойын 6 қараша күні Самсун қаласындағы «Самсун 
Йени Ондокуз Майыс» стадионында өтеді. Матч Қазақстан 
уақытымен 22:45-те басталады.

Матчтың бас төрешісі болып Болат Сариев тағайындалды. 
Оған Сергей Васютин мен Денис Лабашов көмектеседі. 
Резервтегі төреші – Арман Есмұратов. VAR төрешісі – 
ағылшын Даррен Ингланд, ал AVAR қызметін Данияр 
Сахи атқарады.

ҚАЗАҚСТАНДЫҚТАР 
КОНФЕРЕНЦИЯ 
ЛИГАСЫНДА ТӨРЕЛІК ЕТЕДІ
Отандық төрешілер тобы УЕФА Конферен-
ция лигасының топтық кезеңіндегі «Самсунс-
пор» (Түркия) мен «Хамрун Спартанс» (Маль-
та) клубы арасындағы кездесуді басқарады.

15-26 қарашада Жапония астанасы Токио- 
да XXV жазғы Сурдимпиада ойындары 
өтеді. Төрт жылда бір рет өтетін халықа-
ралық додаға әлемнің 80 елінен 3 000 
спортшы қатысады.

АҚШ-тың Миннесота штатында өткен 
керлингтен барлық құрлықтағы елдерді қам
титын чемпионатта (Pan Continental Champion-
ships) Қазақстан ерлер және әйелдер құрамасы 
жүлделі орыннан көрінді. 

Ерлер құрамасы сапында Абылайхан 
Жүзбай (скип), Әділ Жұмағожа, Айдос 

Алиар, Дмитрий Гарагул, Ибрагим Тастемір бар. 
Қарсыластары Бразилия, Қытайдың Тайпейі, 
Гайана, Гонконг, Үндістан, Мексика, Нигерия, 
Пуэрто-Рико, Сауд Арабиясы, Тайланд болды. 
Команда В дивизионында топтық кезеңде 9 
жеңіспен (1 жеңіліс) 2-орынға ие болды. 
Жартылай финалда Гайанадан 10:7 есебімен 
басым түссе, финалда Гонконгқа 9:10 есебімен 
есе жіберді. 

А дивизионындағы 9 елдің арасында 
Қазақстан әйелдер құрамасы да бар. Ұлттық 
құрама ойыншылары: Ангелина Эбауер (скип), 
Тылсымай Аллиярова, Мерей Тастемір, Ан
гелина Пеняева, Кристина Рахманова. Қар
сыласы Бразилия, Қытайдың Тайпейі, Гонконг, 
Филиппин, Пуэрто-Рико, Таиланд болды. 
Біздің спортшылар топтық кезеңде 4 жеңістің 
арқасында (2 жеңіліс) 2-орынға ие болды. 
Жартылай финалда Пуэрто-Риконы 11:4 есебі
мен ұтқанымен, финалда Филиппинге 2:11 
есебімен жол берді.

Тізімді бақсаңыз, Мерей мен Ибрагим 
Тастемірге көзіңіз түседі. Бір үйдің балалары 
жасөспірімдер арасындағы ақ Олимпиадада бақ 
сынаған-ды. Талантты спортшы Мерей Тас
темірдің айтуынша, ол керлингке 6 жасында 
келген. Астанада керлинг үйірмесі ашылғанын 
естіп, жаттығуға асыққан. Тынымсыз еңбектің 
арқасында 2022 жылы жасөспірімдер құрама
сына қабылданған. Өзі ғана емес, інісін де 
спортқа баулып, бірге мұз үстінде шахмат 
ойнауды үйреткен. Сөйтіп, үйірмеден басталған 
қызығушылық екеуін әлемдік додадан бірақ 
шығарған. 

Елімізде 2000 жылдан бері Керлинг 
федерациясы жұмыс істейді десек те, кейінгі екі 
жыл көлемінде аталған спорт түрі туралы кеңі
нен айтылып жүр. Иә, ойын ережесі қарапайым 
көрінгенмен, ақыл-ой мен ептілікті қажет етеді. 
Шарт бойынша төрт адамнан құралған екі 
команда жарысады. Әрбіріне сегіз тас беріледі. 
Мұзайдынының ортасында сызылған шеңбер 
нысаны бар. Қатысушылар алма-кезек тасты 

қолындағы ысқыш көмегімен нысанаға жақын
датуы керек. Соған сай командадағы әрбір 
ойыншы өз позициясынан жаңылмай, жеңіс 
жолында тер төгеді. Қызығы сол, тастың сал
мағы 19-20 келі тартады. Ал ұпайды қалай ен
шілейді десеңіз, нысанаға қарай кім көбірек тас 
жеткізеді, соның ұпайы түгел. Сол үшін стра
тегияны дұрыс құрып, ақылын кәдеге жарата 
алған команда ғана алға шығады. Содан да 
болар, бұл спорт түрін «мұз үстіндегі шахмат» 
деп атайды. 

«Командалық ойынның басты ерекшелігі – 
ортақ стратегия, тактика және бірлесе жұмыс 
істеу. Әр ойыншы өз міндетін жауапкершілікпен 

атқарып, нәтижеге үлес қосады. Бұл жерде әр 
нөмірдегі ойыншының нақты бір рөлі жоқ. 
Себебі тактикаға байланысты міндет өзгеріп 
отырады. Мысалы, мен төртінші нөмірде ой
наймын, менің рөлім – команда капитаны 
ретінде ойынның тактикасын жүргізу. Такти
каны ойынға, эндқа қоямыз, ол әр тастан кейін 
де өзгере береді. Себебі нұсқау қалағаныңдай 
болмаса тактиканы да өзгертуге тура келе
ді»,  – дейді керлингтен ерлер құрама
сының капитаны Абылайхан Жүз- 
бай.

Керлингтен ұлттық құрама басшысы 
Гауһар Үмбетбаеваның айтуынша, қазір 12 
аймақта федерация бар. Дегенмен нақты жұмыс 
істеп жүргені – 10. Бір өңір алға озды, кейінгісі 
оза шапты дей алмайтыны тағы бар. Өйткені 
бәрі бір деңгейде дамып жатыр. Негізгі құрамға 
келсек, Алматы облысынан – екеу, ШҚО-дан – 
екеу, Астана қаласынан – үшеу, Алматы қа
ласынан – біреу, Қостанай облысынан – біреу, 

СҚО-дан бір спортшы бар. Ерлер, әйелдер, 
жасөспірімдер мен паралимпиадалық 

команда спортшылары Алматыдағы ұлттық 
керлинг орталығында жиналады. Сондай-ақ бұл 
спорт түрімен айналысатындардың жас 
шамасы  – 16-60 жас. Білікті жаттықтырушы 
Абай Нұрбаевтың айтуынша, керлингке 7 жас
тан бастап қатысуға болады. 

Осындайда керлингтің қысқы Олим
пиада ойындары тізіміне енгенін айта 

кету керек. Спортшылар биыл бақ сынай ма 
десеңіз, жауабымыз – жоқ. Себебі құрама 
жетекшісінің айтуынша, қаржыландыру дұрыс 
жүрмеген соң, алдағы ақ Олимпиадаға қатысуға 
мүмкіндік жоқ. Оған қоса, федерация уақытылы 
өтінім бермеген соң ұлттық құрама Әлем чем
пионатынан да тыс қалған. 

«Елімізде керлингке арналған арнайы 
мұзайдыны жоқ. Қазір құраманың қыз-жігіттері 
аренада еркін жаттыға алмайды. Өйткені 
мәнерлеп сырғанау, шорт-трек сияқты спорт 
түрімен шұғылданатын спортшыға да мұзай
дыны керек. Бұл дайындық сапасы мен жиілі
гіне кедергі келтіреді. Сондай-ақ аймақтардағы 

майданы

Керлингтен ұлттық құрама 
барлық құрлық чемпио- 
натында күміс жүлде 
иеленді. «Мұз үстінде-
гі шахматтан» қазақ 
жастары дес бермей 
келеді. Біле-білгенге 
олардың еңбегінің 
құны жоғары. Неге 
десеңіз, бапкерсіз 
топқа түсіп, жүлде 
алып, бір үйден қос 
спортшы шығарып 
жүр. 

жеткіліксіз инфрақұрылым, жергілікті жердегі 
жаттықтырушы тапшылығы мен қаржылан
дырудың азы – спортшылардың жүйелі жат
тығуына және халықаралық деңгейде нәтижесін 
көтеруге кедергі болып тұр», – дейді Гауһар 
Үмбетбаева. 

Соған қарамастан, Қазақстан құрамасы 
кейінгі жылдары Панконтиненталдық 

чемпионаттарда (Pan Continental Curling Cham-
pionships) тұрақты түрде жақсы нәтиже көрсетіп 
жүр. 2024 жылы әйелдер құрамасы 3-орын ие
ленсе, биыл 2-орынға көтерілді. Ерлер құрамасы 
2024 жылы күміс жүлдегер атанса, биыл да 
екінші орынға тұрақтаған. 

Қазір спортшылар әлеуметтік желіде ойын 
нақ әрі өткір жазып жүр. Әсіресе, керлингші 
қыздар құраманың бірнеше жарыста бапкерсіз 
бақ сынағанын, демеуші іздеп сандалғанын 
ақтарып салды. Мұны құрама жетекшісі де 
мақұлдап отыр. Оның сөзінше, бәрі айналып 
келгенде бапкер тәжірибесінің азына келіп 
тіреледі. 

«Әр аймақтың өз бапкері бар, десе де, 
олардың тәжірибесі жеткіліксіз болып тұр. 
Шетелден консультант шақырдық, бірақ 
қаржыландыру болмаған соң, қазір ұлттық 
құрама қыз-жігіттері бапкерсіз жаттығып жүр. 
Жақында Америкада өткен бәсекеге қағаз 
жүзінде Қостанай облысының бапкерін тіркеп, 
жібердік. Шынтауайтында, құрлық асып топқа 
түсуге кәсіпкерлер демеуші болды. Мысалы, 
VILARSO крипто-бренді тұрақты демеушіге 
айналып, жарысқа қатысуға үлес қосты. Kaz-
ServiceAvia туристік агенттігі кепілдік хатымен 
әуе билетін уақытылы алып берді. Спортты 
дамыту дирекциясы мен Қостанай облысының 
спорт басқармасы спортшылардың іссапарға 
шығуына атсалысты», – дейді құрама жетекшісі 
Гауһар Үмбетбаева. 

Расымен, қыз-жігіттер мұзайдынында тек 
ауыр тасты сырғытып жүрген жоқ. Өзінің 
сонша жыл төккен терін, ақ Олимпиадаға 
қатыссам дейтін арманын, еленбей жатқан 
еңбегін сүйреп жүр. Алтынға нық қадам 
жасайын десе, демейтін білікті бапкер тапшы. 
Маманды шетелден шақырайын десе, қол 
қысқа. Кейбірі 20 жыл бойы жұмыс істеп келе 
жатқан федерацияның жыртығын жамай алмай 
келе жатқанын түсінбей әлек. Себебі әлем де, 
ел іші де керлингшілердің құрлықаралық 
додаға бапкерсіз барып-келгенінен бейха- 
бар. 

Мұз  айдынындағы
МӘРМӘР


